
(ສພຊ) ວັນທີ 4 ກຸມ

ພາຜ່ານມາ, ທີ່ສະພາແຫ່ງຊາດ 
ໄດ້ມີພິທີປະກາດກົງຈັກການຈັດ
ຕັ້ງພາຍໃນສະພາແຫ່ງຊາດ ໂດຍ
ການເປັນປະທານຂອງສະຫາຍ 
ນາງ ສູນທອນ ໄຊຍະຈັກ ເລຂາ
ທິການສູນກາງພັກ, ຮອງເລຂາ
ຄະນະບໍລິຫານງານພັກສະພາ
ແຫ່ງຊາດ, ຮອງປະທານສະພາ
ແຫ່ງຊາດ; ເຂົ້າຮ່ວມມີບັນດາ
ປະທານ-ຮອງປະທານກຳມາທິ
ການ, ຫົວໜ້າ-ຮອງຫົວໜ້າກົມ

(ສພຊ) ໃນໂອກາດດໍາ
ເນີນກອງປະຊຸມສະໄໝສາມັນ
ເທື່ອທີ 2 ຂອງສະພາປະຊາຊົນ
ແຂວງ (ສພຂ) ຫລວງພະບາງ 
ຊຸດທີ II, ໃນວັນທີ 25 ມັງ
ກອນຜ່ານມາ, ທີ່ຫ້ອງປະຊຸມ
ໃຫຍ່ແຂວງຫລວງພະບາງ ໄດ້
ມີພິທີປະດັບຫລຽນໄຊແຮງງານ
ຊັ້ນ II ໃຫ້ທ່ານ  ສີນາວາ ສຸພາ
ນຸວົງ ຮອງລັດຖະມົນຕີກະຊວງ

ພະລັງງານ ແລະ ບໍ່ແຮ່ ທັງເປັນ
ສ ະມ າຊິ ກສ ະພ າແ ຫ່ ງຊ າດ 
(ສສຊ) ປະຈໍາເຂດເລືອກຕັ້ງທີ 
6 ແຂວງຫລວງພະບາງ ເຊິ່ງ
ຕາງໜ້ານາຍົກລັດຖະມົນຕີປະ
ດັບຫລຽນໂດຍທ່ານ ຄໍາຂັນ 
ຈັນທະວີສຸກ ເຈົ້າແຂວງໆຫລວງ
ພະບາງ, ເຂົ້າຮ່ວມພິທີດັ່ງກ່າວ
ມີປະທານ-ຮອງປະທານ ສພຂ, 
ມີ ສສຊ ປະຈຳເຂດເລືອກຕັ້ງທີ 

6, ສະມາຊິກສະພາປະຊາຊົນ
ແຂວງ (ສສຂ) ແລະ ອະດີດ
ການນໍາແຂວງ.

ການມອບຫລຽນໄຊ
ແຮງງານຊັ້ນ II ໃນຄັ້ງນີ້, ກໍ
ເ ພ່ືອເປັນການສະແດງຄວາມ
ຂອບໃຈ ແລະ ຮູ້ບຸນຄຸນຕໍ່ທ່ານ 
ສີນາວາ ສຸພານຸວົງ ໄດ້ມີຜົນງານ

(ສພຊ) ວັນທີ 24 ມັງ
ກອນຜ່ານມາ, ທີ່ຫ້ອງປະຊຸມ
ໃຫຍ່ ສະພາປະຊາຊົນແຂວງ 
(ສພຂ) ຫລວງພະບາງ, ທ່ານ 
ນາງ ມະນີວັນ ເຍຍປາວເຮີ ຮອງ
ປະທານກໍາມາທິການວັດທະນະ
ທໍາ-ສັງຄົມ ທັງເປັນສະມາຊິກ
ສະພາແຫ່ງຊາດ (ສສຊ) ປະຈໍາ
ເຂດເລືອກຕັ້ງທີ 6 ແຂວງ
ຫລວງພະບາງ ໄດ້ເຂົ້າຮ່ວມ
ກອງປະຊຸມຄົບຄະນະປະຈໍາປີ 
2021 ຂອງຄະນະ ສສຊ ປະຈຳ

(ສພຊ) ວັນທີ 24 ມັງ
ກອນຜ່ານມາ, ທີ່ຫ້ອງປະຊຸມ
ຫ້ອງວ່າການແຂວງຊຽງຂວາງ, 
ທ່ານ ວຽງແກ້ວ ວັນນະຈັກ ຮອງ
ປະທານກຳມາທິການວຽກງານ
ສະມາຊິກສະພາແຫ່ງຊາດ ໄດ້
ເຂ້ົາຮ່ວມກອງປະຊຸມຄົບຄະນະ
ສ ະມ າຊິ ກສ ະພ າແ ຫ່ ງຊ າດ 
(ສສຊ) ປະຈຳເຂດເລືອກຕັ້ງທີ 

(ສພຊ) ລະຫວ່າງວັນ
ທີ 5-7 ກຸມພາ 2022 ທ່ານ 
ໄຊສົມພອນ ພົມວິຫານ ກໍາມະ
ການກົມການເມືອງສູນກາງພັກ,
ປະທານສະພາແຫ່ງຊາດ (ສພຊ) 
ພ້ອມດ້ວຍຄະນະ ໄດ້ເຄື່ອນໄຫວ
ຢ້ຽມຢາມ ແລະ ເຮັດວຽກຢູ່
ແຂວງຫລວງພະບາງ ເຊິ່ງໄດ້
ເຄື່ອນໄຫວຮ່ວມກັບອົງການ
ປົກຄອງແຂວງ ຢູ່ຫ້ອງປະຊຸມ
ໃຫຍ່ ຫ້ອງ ວ່ າການປົກຄອງ

ມີຂໍ້ສະເໜີຈໍານວນໜຶ່ງຄື: 1. 
ສະເໜີ ຊ່ວຍຊຸກຍູ້ໂຄງການສ້າງ
ຂົວຂ້າມນ້ຳຂອງ ນະຄອນຫລວງ
ພະບາງ ຫາເມືອງຈອມເພັດ 
ເຊື່ອມຕ່ໍເສັ້ນທາງແຂວງຫລວງ
ພະບາງ ຫາເມືອງຫົງສາແຂວງ
ໄຊຍະບູລີ ອອກໄປສູ່ປະເທດ
ໄທ; 2. ສະເໜີ ຊ່ວຍຊຸກຍູ້ ໂຄງ
ການກໍ່ສ້າງເສັ້ນທາງ ແຕ່ພູທິດ
ເຜິ້ງ-ຊາຍແດນແຂວງດຽນບຽນ
ສສ.ຫວຽດນາມ ມີຄວາມຍາວ 
107 ກິໂລແມັດ; 3. ສະເໜີ
ຊ່ວຍຊຸກຍູ້ ໂຄງການກໍ່ສ້າງເສັ້ນ
ທາງແຕ່ເມືອງໂພນໄຊ ຫາຊາຍ
ແດນເມືອງພູກູດ ແຂວງຊຽງ
ຂວາງ ມີຄວາມຍາວ 83 ກິ
ໂລແມັດ.

ທ່ານ ໄຊສົມພອນ ພົມ
ວິຫານ ໄດ້ມີຄໍາເຫັນໂອ້ລົມຕໍ່
ກອງປະຊຸມວ່າ: ຜ່ານການ
ຮັບຟັງລາຍງານຂອງ ເລຂາ
ພັກແຂວງ, ເຈົ້າແຂວງໆຫລວງ
ພະບາງ ເຫັນວ່າ ໃນໄລຍະ 1 ປີ
ກວ່າທ່ີຜ່ານມາ ຄະນະພັກແຂວງ,
ສະພາປະຊາຊົນແຂວງ, ອົງການ
ປົກຄອງແຂວງຫລວງພະບາງ 
ກໍໄດ້ເອົາໃຈໃສ່ນໍາພາ ຊີ້ນໍາບັນ
ດາຂະແໜງການ, ອົງການປົກ
ຄອງທ້ອງຖິ່ນແຕ່ລະຂັ້ນ ລວມ
ທັງປະຊາຊົນບັນດາເຜົ່ າຂອງ
ແຂວງຫລວງພະບາງ ພ້ອມກັນ
ຈັດຕັ້ງເຊື່ອມຊຶມ ແລະ ຜັນຂະ
ຫຍາຍເນື້ອໃນມະຕິກອງປະຊຸມ
ໃຫຍ່ ຄັ້ງທີ XI ຂອງພັກ, ມະ
ຕິກອງປະຊຸມຄົບຄະນະບໍລິຫານ
ງານສູນກາງພັກ, ມະຕິກອງປະ
ຊຸມໃຫຍ່ຜູ້ແທນ ຄັ້ງທີ VIII 
ຂອງອົງຄະນະພັກແຂວງຫລວງ
ພະບາງ, ມະຕິກອງປະຊຸມສະພາ
ປະຊາຊົນແຂວງຫລວງພະບາງ 
ເຂົ້າໃນການ ເຄື່ອນໄຫວວຽກ
ງານຂອງບັນດາຂະແໜງການ 
ແລະ ພ້ອມກັນສູ້ຊົນຈັດຕັ້ງປະ
ຕິບັດ ມີຜົນສໍາເລັດຫລາຍດ້ານ 
ເຮັດໃຫ້ການສ້າງສາພັດທະນາ
ເສດຖະກິດ-ສັງຄົມຂອງແຂວງ
ຫລວງພະບາງ ສືບຕໍ່ມີບາດກ້າວ
ຂະຫຍາຍຕົວ, ສັງຄົມມີຄວາມ
ສະຫງົບ, ຄວາມເປັນລະບຽບ
ຮຽບຮ້ອຍໂດຍພື້ນຖານ, ຊີວິດ
ການເປັນຢູ່ຂອງປະຊາຊົນ ໄດ້

ຮັບການຍົກລະດັບດີຂ້ຶນເປັນ
ກ້າວໆ. ພິເສດ ໃນໄລຍະ 1 ປີ
ກວ່າຜ່ານມາ ເຮັດໃຫ້ແຂວງ
ຂອງພວກເຮົາສໍາເລັດວຽກງານ
ສໍາຄັນຫລາຍດ້ານ ເປັນຕົ້ນ 
ການດໍາເນີນກອງປະຊຸມໃຫຍ່ຜູ້
ແທນ ຄັ້ງທີ VIII ຂອງອົງຄະ
ນະພັກແຂວງ, ການດໍາເນີນກອງ
ປະຊຸມຄັ້ງປະຖົມມະລືກ ແລະ 
ກອງປະຊຸມສະໄໝສາມັນເທ່ືອ
ທີ 2 ຂອງສະພາປະຊາຊົນແຂວງ
ຫລວງພະບາງ ຊຸດທ ີ II ໄດ້ຮັບ
ຜົນສໍາເລັດ ເຊິ່ງເປັນການຈັດຕັ້ງ
ຜັນຂະຫຍາຍແນວທາງນະໂຍ
ບາຍຂອງພັກ ໃນການເພີ່ມທະ
ວີການນໍາພາ ຊີ້ນໍາຂອງຄະນະ
ພັກ ເຂົ້າໃນການບູລະນະລະບົບ
ອໍານາດລັດໃຫ້ມີຄວາມໜັກ
ແໜ້ນເຂັ້ມແຂງ; ພ້ອມທັງຈັດ
ຕ້ັງປະຕິບັດສອງວາລະແຫ່ງຊາດ
ກ່ຽວກັບການແກ້ໄຂຄວາມ
ຫຍຸ້ງຍາກທາງດ້ານເສດຖະກິດ-
ການເງິນ ແລະ ການແກ້ໄຂບັນ
ຫາຢາເສບຕິດ ໄດ້ເປັນຮູບປະ
ທໍາຫລາຍຂຶ້ນ; ໄດ້ນໍາພາພໍ່ແມ່
ປະຊາຊົນ ຈັດຕັ້ງປະຕິບັດມາດ
ຕະການປ້ອງກັນການລະບາດ
ຂອງພະຍາດໂຄວິດ-19 ທີ່ລັດ
ຖະບານວາງອອກ ເຊິ່ງເຮັດໃຫ້
ສະພາບການຫລຸດຜ່ອນລົງເປັນ
ກ້າວໆ; ໄດ້ປົກປັກຮັກສາວັດ
ທະນະທໍາ, ຮີດຄອງປະເພນີອັນ
ດີງາມຂອງບັນດາເຜົ່າ ເພື່ອດຶງ
ດູດຈິດໃຈຂອງຊາວໂລກ ໃຫ້
ມາທ່ອງທ່ຽວຫລວງພະບາງ 
ເມືອງມໍໍລະດົກໂລກ ນັບມື້ເພີ່ມ
ຂຶ້ນ. ໃນໂອກາດທີ່ສໍາຄັນນີ້, 
ຕາງໜ້າໃຫ້ກົມການເມືອງສູນ
ກາງພັກ, ຄະນະປະຈໍາສະພາແຫ່ງ
ຊາດ ຂໍຍ້ອງຍໍຊົມເຊີຍຕໍ່ຄວາມ
ເອົາໃຈໃສ່ຂອງຄະນະພັກແຂວງ, 
ສະພາປະຊາຊົນແຂວງ, ຄະນະ
ສະມາຊິກສະພາແຫ່ງຊາດປະຈໍາ
ເຂດເລືອກຕັ້ງທີ 6, ອົງການປົກ
ຄອງແຂວງ, ບັນດາພະແນກ
ການຂອງແຂວງ, ສະມາຊິກພັກ, 
ພະນັກງານ-ລັດຖະກອນ, ປະ
ຊາຊົນບັນດາເຜົ່າແຂວງຫລວງ
ພະບາງທຸກທົ່ວໜ້າ ທີ່ໄດ້ພ້ອມ
ພຽງເປັນຈິດໜຶ່ງໃຈດຽວ ເຮັດ
ສໍາເລັດໜ້າທ່ີວຽກງານອັນສໍາ

ຄັນ ເຮັດໃຫ້ແຂວງຫລວງພະ
ບາງ ມີບາດກ້າວຫັນປ່ຽນຢ່າງ
ຕັ້ງໜ້າ, ຊີວິດການເປັນຢູ່ຂອງ
ພ່ໍແມ່ປະຊາຊົນໄດ້ຮັບການປັບ
ປຸງດີຂຶ້ນ. ປີ 2022 ເປັນປີທີ
ສອງຂອງການຈັດຕ້ັງປະຕິບັດ 
ມະຕິກອງປະຊຸມໃຫຍ່ ຄັ້ງທີ 
XI ຂອງພັກ ກໍຄືມະຕິກອງປະ
ຊຸມໃຫຍ່ຜູ້ແທນ ຄັ້ງທີ VIII 
ຂອງອົງຄະນະພັກແຂວງຫລວງ
ພະບາງ, ເປັນປີທີ່ບັນດາອົງຄະ
ນະພັກແຕ່ລະຂັ້ນ ທັງສູນກາງ 
ແລະ ທ້ອງຖິ່ນ ພ້ອມກັນເພີ່ມ
ທະວີການນໍາພາ ຊີ້ນໍາຈັດຕັ້ງປະ
ຕິບັດວາລະແຫ່ງຊາດວ່າດ້ວຍ
ການແກ້ໄຂຄວາມຫຍຸ້ງຍາກ
ທາງດ້ານເສດຖະກິດ-ການເງິນ 
ທ່ີສະສົມມາເປັນເວລາຫລາຍປີ, 
ວາລະແຫ່ງຊາດວ່າດ້ວຍການ
ສະກັດກັ້ນ ແລະ ແກ້ໄຂບັນຫາ
ຢາເສບຕິດ  ເຊິ່ງເປັນປາກົດ
ການຫຍໍ້ທໍ້ ແລະ ເປັນໄພອັນ
ຕະລາຍຕໍ່ສັງຄົມ ໃຫ້ໄດ້ຮັບ
ການແກ້ໄຂຕາມຄາດໝາຍ 
ແລະ ແຜນການທີ່ວາງໄວ້. ເພື່ອ
ເຮັດສໍາເລັດໜ້າທ່ີການເມືອງ
ອັນໃຫຍ່ຫລວງ ແລະ ມີຄວາມ
ສໍາຄັນດ່ັງກ່າວບັນລຸຜົນສໍາເລັດ 
ສິ່ງສໍາຄັນແມ່ນ ຄະນະພັກ ກໍຄື 
ອໍານາດການປົກຄອງແຕ່ລະຂ້ັນ 
ທັງສູນກາງ ແລະ ທ້ອງຖິ່ນ ໂດຍ
ສະເພາະແຂວງຫລວງພະບາງ  
ເຊິ່ງເປັນແຂວງໜ່ຶງທ່ີເປັນກໍາລັງ
ແຮງຂອງສູນກາງໃນຫລາຍດ້ານ 
ໂດຍສະເພາະທ່າແຮງດ້ານການ
ທ່ອງທ່ຽວ, ການຜະລິດກະສິກໍາ
ເປັນສິນຄ້າ ຈະຕ້ອງໄດ້ເພີ່ມທະ
ວີຄວາມສາມັກຄີພາຍໃນເປັນ
ປຶກແຜ່ນ, ບຸກບືນສູ້ຊົນຈັດຕັ້ງ
ປະຕິບັດບັນດາວຽກງານ ທີ່ກໍາ
ນົດໃນແຜນພັດທະນາເສດຖະ
ກິດ-ສັງຄົມ ຂອງແຂວງຫລວງ
ພະບາງ ໃຫ້ບັນລຸຕາມແຜນ
ການ ແລະ ມີປະສິດທິຜົນ.

ໃນການເຄື່ອນໄຫວ
ວຽກງານຄັ້ງນີ້ ຄະນະ ໄດ້ຢ້ຽມ
ຊົມຕາດກວາງຊີ, ເຮັດວຽກ
ຮ່ວມກັບຄະນະພັກເມືອງໂພນ
ໄຊ ແລະ ມອບເຄື່ອງຊ່ວຍເຫລືອ
ໃຫ້ພະແນກສາທາລະນະສຸກ
ແຂວງ ແລະ ເມືອງໂພນໄຊ. 
ນອກຈາກນ້ັນ, ຄະນະ ຍັງໄດ້ຢ້ຽມ
ຢາມໃຫ້ກຳລັງໃຈຄົນເຈັບ ຢູ່
ໂຮງໝໍເມືອງໂພນໄຊ ແລະ 
ຢ້ຽມຢາມໂຄງການຕາຝັ່ງເຈື່ອນ 
ເຂດຊຽງທອງ.

ພ້ອມດ້ວຍພາກສ່ວນທ່ີກ່ຽວຂ້ອງ. 
ຈຸດປະສົງເພ່ືອປະກາດ

ກົງຈັກພາຍໃນສະພາແຫ່ງຊາດ; 
ເພື່ອສ້າງຄວາມຮັບຮູ້ ແລະ 
ຄວາມເປັນເອກະພາບໃຫ້ແກ່ສະ
ມາຊິກພັກ, ພະນັກງານຫລັກ
ແຫລ່ງ ພາຍໃນສະພາແຫ່ງຊາດ. 

ຄະນະປະຈໍາສະພາແຫ່ງ
ຊາດ ຕົກລົງຮັບຮອງເອົາການ
ແຕ່ງຕັ້ງ ທ່ານ ບຸນຕາ ເທບພະ
ວົງ ກໍາມະການສໍາຮອງສູນກາງ
ພັກ ເປັນຮອງປະທານກໍາມາທິ
ການແຜນການ, ການເງິນ ແລະ 
ການກວດສອບ ສະພາແຫ່ງຊາດ
ຕາມມະຕິຂອງຄະນະປະຈຳສະ
ພາແຫ່ງຊາດ ສະບັບເລກທີ 13/
ຄປຈ.ກວສຊ, ລົງວັນທີ 4 ກຸມ
ພາ 2022 ວ່າດ້ວຍການຮັບ
ຮອງເອົາການແຕ່ງຕ້ັງບຸກຄະລາ
ກອນດຳລົງຕໍາແໜ່ງຢູ່ສະພາ
ແຫ່ງຊາດ. ໃນພິທີ, ສະຫາຍ 
ນາງ ປິ່ງຄຳ ລາຊະສິມມາ ກໍາ
ມະການສູນກາງພັກ, ກໍາມະ
ການຄະນະພັກສະພາແຫ່ງຊາດ
ໄດ້ຜ່ານບັນດາເອກະສານທ່ີສຳ
ຄັນຄື: ມະຕິຕົກລົງຂອງຄະນະ
ເລຂາທິການສູນກາງພັກ ສະບັບ
ເລກທີ 31/ຄລສພ, ລົງວັນທີ 
26 ມັງກອນ 2022 ແລະ ມະ
ຕິສະບັບເລກທີ 26/ຄລສພ, ລົງ
ວັນທີ 25 ມັງກອນ 2022; 
ແຈ້ງການຂອງຄະນະຈັດຕ້ັງສູນ
ກາງພັກ ສະບັບເລກທີ 12/
ຄຈສພ ເລື່ອງການແຕ່ງຕັ້ງພະ
ນັກງານການນຳຂັ້ນສູງ ໄປຮັບ
ໜ້າທີ່ໃຫມ່; ມະຕິຂອງຄະນະ
ປະຈຳສະພາແຫ່ງຊາດ ສະບັບ
ເລກທີ 13/ຄປຈ.ກວສຊ, ລົງ

ວັນທີ 4 ກຸມພາ 2022 ວ່າ
ດ້ວຍການຮັບຮອງການແຕ່ງຕ້ັງ
ບຸກຄະລາກອນດຳລົງຕໍາແໜ່ງຢູ່
ສະພາແຫ່ງຊາດ; ແຈ້ງການເລກ
ທີ 16/ຄລສພ, ລົງວັນທີ 28 ມັງ
ກອນ 2022 ກ່ຽວກັບການປະ
ກາດແຕ່ງຕັ້ງພະນັກງານຂັ້ນສູງ.

ໃນໂອກາດດຽວກັນ, 
ກອງປະຊຸມຍັງໄດ້ຮັບຟັງການ
ໂອ້ລົມຈາກສະຫາຍ ນາງ ສູນ
ທອນ ໄຊຍະຈັກ ເຊິ່ງສະຫາຍ
ໄດ້ກ່າວວ່າ: ກອງ ປະຊຸມ  ເທື່ອ ນີ້ 
ຈຸດ ປະສົງ ຫລັກ ກໍ ແມ່ນ ການປະ
ກາດ ກາ ນຈັດ ຕັ້ງ ພາຍໃນສະພາ
ແຫ່ງຊາດ  ເຊ່ິງສະພາ  ແຫ່ງ ຊາດ  ກໍ ມີ 
ຄວາມ ຍິນ ດີ ຕ້ອນຮັບ ສະ ຫາຍ 
ບຸນ ຕາ  ເທບ ພະ ວົງ ກໍາມະການ 
ສໍາຮອງ ສູນ ກາງ ພັກ ທີ່ ໄດ້ຍົກ
ຍ້າຍສັບປ່ຽນໜ້າທ່ີມາຮັບໜ້າ
ທີ່ໃໝ່ຢູ່ສະພາແຫ່ງຊາດ ເຊິ່ງຖື
ວ່າເປັນເລື່ອງປົກກະຕິຂອງລະ
ບົບການຈັດຕັ້ງພັກ-ລັດ ທີ່ຕ້ອງ
ມີການປັບປຸງສັບຊ້ອນໄປຕາມ
ຄວາມຮຽກຮ້ອງຕ້ອງການຂອງ
ໜ້າທີ່ການເມືອງ ໃນແຕ່ລະໄລ
ຍະ ແລະ ແມ່ນຫລັກການອັນ
ໜຶ່ງຂອງພັກເຮົາ ໃນວຽກພະ
ນັກງານ ເພື່ອປະຕິບັດຕາມທິດ
ການຈັດວາງສັບຊ້ອນພະນັກ
ງານ ມີຂຶ້ນ-ມີລົງ, ມີເຂົ້າ-ມີ
ອອກ ແລະ ການສັບປ່ຽນບ່ອນ
ປະຈໍາການຂອງພະນັກງານ ຕາມ
ຄວາມຮຽກຮ້ອງຕ້ອງການຂອງ
ວຽກງານ ແມ່ນເປັນການຍົກລະ
ດັບການນໍາຂ້ັນສູງຜູ້ມີລະດັບ
ຄວາມຮູ້, ຄວາມສາມາດ ມາ 
ເຮັດ ວຽກ ງານ ຕົວ ຈິງຢູ່ ສະພາ 
ແຫ່ງ ຊາດ  ເຊິ່ງຈະ ເປັນ ການ ເຮັດ 

ໃຫ້ ວຽກງານ ຍ່ິງ ມີ ປະສິດ ທິຜົນ 
ຂຶ້ນ ຕື່ມ. ພ້ອມນັ້ນ, ເຊື່ອ ໝັ້ນ 
ວ່າ ສະຫາຍຈະ ຮ່ວມ ກັບ ໝູ່ ຄະ
ນະ ໃນ ສະພາ ແຫ່ງ ຊາດ ສືບ ຕໍ່
ເພີ່ມທະວີຄວາມສາມັກຄີ ເປັນ
ເອກະພາບພາຍໃນຄະນະໜ່ວຍ
ພັກຮາກຖານ, ຄະນະນໍາຂອງ
ກໍາມາທິການ ແຜນການ, ການ 
ເງິນ  ແລະ ການກວດ ສອບ ມີ 
ການຊີ້ນໍາ-ນໍາພາ ກໍາມາ ທິການ 
ໃຫ້ປະຕິບັດ ພາລະ ບົດບາດ, ໜ້າ
 ທ່ີ ຂອງ ຕົນ ຢ່າງ ມີ ປະສິດທິ ຜົນ; 
ສືບ ຕ່ໍ ສ້າງ ໜ່ວຍ ພັກໃຫ້ ມີ ຄວາມ
ປອດໃສ  ເຂັ້ມ ແຂງ ແລະ  ໜັກ 
ແໜ້ນ  ແລະ ເອົາໃຈໃສ່ປັບປຸງ
ແບບແຜນວິທີເຮັດວຽກ ໃນ
ການນໍາພາຊີ້ນໍາໃຫ້ມີປະສິດທິ
ພາບ, ປະສິດທິຜົນ ແລະ ແທດ
ເໝາະກັບສະພາບຕົວຈິງໃນແຕ່
ລະໄລຍະ; ປະຕິບັດ ໜ້າ ທີ່ ການ
ເມືອງທີ່ພັກ-ລັດ ກໍຄືການຈັດ
ຕັ້ງມອບໝາຍໃຫ້ ຕິດພັນກັບ
ຂະບວນການແຂ່ງຂັນຮັກຊາດ 
ແລະ ພັດທະນາ ດ້ວຍຄວາມຮັບ
ຜິດຊອບ ແລະ ໃຫ້ມີປະສິດທິ
ຜົນສູງ ເຊິ່ງສະພາແຫ່ງຊາດ 
ແມ່ນປະຕິບັດ 3 ພາລະບົດບາດ
ໃຫຍ່ ເປັນອົງການນິຕິບັນຍັດ 
ຮັບຮອງເອົາລັດຖະທໍາມະນູນ 
ແລະ ກົດໝາຍ, ຕົກລົງບັນຫາ
ສໍາຄັນພ້ືນຖານຂອງປະເທດ
ຊາດ ແລະ ຕິດຕາມກວດກາ
ການເຄົາລົບ ແລະ ການປະຕິ
ບັດກົດໝາຍ ຂອງບັນດາອົງ
ການລັດ  ເພື່ອເຮັດ ໃຫ້ ສະພາ 
ແຫ່ງ ຊາດ  ຊຸດ ທີ IX ມີ ໃບ ໜ້າ
 ອັນ ໃໝ່ . 

(ສົມນຶກ ແກ້ວໄຊຍະຈັກ)

ເຂດເລືອກຕັ້ງ ໂດຍການເປັນ
ປະທານຂອງທ່ານ ວົງສະຫວັນ 
ເທບພະຈັນ ປະທານຄະນະ ສສຊ 
ປະຈໍາເຂດເລືອກຕັ້ງ, ມີຮອງ
ເຈົ້າແຂວງ, ຄະນະ ສສຊ ປະຈຳ
ເຂດເລືອກຕັ້ງ, ພ້ອມດ້ວຍສະ
ມາຊິກສະພາປະຊາຊົນແຂວງ 

(ສສຂ) ປະຈໍາເຂດເລືອກຕັ້ງ
ເມືອງ ແລະ ນະຄອນ, ຕາງໜ້າ
ພະແນກການ ອ້ອມຂ້າງແຂວງ
ເຂົ້າຮ່ວມ.

ໃນກອງປະຊຸມ ທ່ານ 
ວົງສະຫວັນ ເທບພະຈັນ ໄດ້
ກ່າວເປີດກອງປະຊຸມວ່າ: ກອງ
ປະຊຸມຄັ້ງນີ້ ເປັນການສະຫລຸບ
ຕີລາຄາຜົນການເຄື່ອນໄຫວ
ວຽກງານ ປະຈຳປີ 2021 ຂອງ
ຄະນະ ສສຊ ປະຈໍາເຂດເລືອກ
ຕັ້ງທີ 6 ພ້ອມທັງກໍານົດທິດ
ທາງແຜນການເຄື່ອນໄຫວວຽກ
ງານ ປະຈຳປີ 2022; ພ້ອມນັ້ນ, 
ທ່ານກໍໄດ້ຮຽກຮ້ອງມາຍັງບັນ
ດາທ່ານ ສສຊ ປະຈຳເຂດເລືອກ
ຕ້ັງທີ 6, ອົງການປົກຄອງແຂວງ, 
ແນວລາວສ້າງຊາດແຂວງ, ອົງ

ການຈັດຕ້ັງມະຫາຊົນຂ້ັນແຂວງ 
ແລະ ພາກສ່ວນທີ່ກ່ຽວຂ້ອງ ຈົ່ງ
ພ້ອມກັນຍົກສູງຄວາມຮັບຜິດ
ຊອບການເມືອງຂອງຕົນ, ສຸມ
ສະຕິປັນຍາ, ຄວາມຮູ້ຄວາມສາ
ມາດເຂົ້າໃນການຄົ້ນຄວ້າ, ພິ
ຈາລະນາ ແລະ ປະກອບຄໍາຄິດ
ຄໍາເຫັນໃສ່ເນື້ອໃນກອງປະຊຸມ
ຢ່າງກົງໄປກົງມາ ເພື່ອປະຕິບັດ
ໜ້າທີ່ການເມືອງຂອງຕົນ ຕາມ
ພາລະບົດບາດ, ສິດ ແລະ ໜ້າ
ທີ່ ຂອງຄະນະ ສສຊ ປະຈໍາເຂດ
ເລືອກຕັ້ງ. ຈາກນັ້ນ, ທ່ານ ສົມ
ພອນ ສີອຸດົມພັນ ຮອງປະທານ
ຄະນະ ສສຊ ປະຈໍາເຂດເລືອກ
ຕັ້ງທີ 6 ກໍໄດ້ຜ່ານບົດລາຍງານ
ການເຄື່ອນໄຫວວຽກງານ ປະ
ຈໍາປີ 2021 ແລະ ທິດທາງ

ແຜນການ ປະຈໍາປີ 2022 
ຂອງຄະນະ ສສຊ ປະຈໍາເຂດ
ເລືອກຕັ້ງ ຈາກນັ້ນ, ສສຊ ປະ
ຈໍາເຂດເລືອກຕັ້ງ ໄດ້ສຸມສະຕິ
ປັນຍາ, ຄົ້ນຄວ້າ ແລະ ປະກອບ
ຄໍາຄິດຄໍາເຫັນໃສ່ບົດລາຍງານ
ຢ່າງກົງໄປກົງມາ ເພື່ອເຮັດໃຫ້
ບົດລາຍງານມີຄວາມສົມບູນ
ຍິ່ງຂຶ້ນ. 

ກອງປະຊຸມ ໄດ້ເຫັນ
ດີເປັນເອກະພາບ ແລະ ຮັບຮອງ
ເອົາບົດສະຫລຸບການເຄ່ືອນໄຫວ
ວຽກງານ ປະຈຳປີ 2021 ແລະ 
ທິດທາງແຜນການ ປີ 2022 
ຂອງຄະນະ ສສຊ ປະຈຳເຂດ
ເລືອກຕັ້ງ.

(ນາງ ຄໍາຫລ້າ ພອນພິລາ)

ແຂວງຫລວງພະບາງ ໂດຍມີ
ທ່ານ ຄໍາຂັນ ຈັນທະວີສຸກ ກໍາ
ມະການສູນກາງພັກ, ເລຂາພັກ
ແຂວງ, ເຈົ້າແຂວງໆຫລວງພະ
ບາງ; ມີຄະນະປະຈໍາພັກແຂວງ, 
ຄະນະປະຈໍາສະພາປະຊາຊົນ
ແຂວງ, ກໍາມະການພັກແຂວງ, 
ບັນດາຫົວໜ້າພະແນກການ
ເຂົ້າຮ່ວມ.

ໂອກາດດັ່ງກ່າວ ກອງ
ປະຊຸມໄດ້ຮັບຟັງການລາຍງານ
ໂດຍຫຍໍ້ ຈາກທ່ານ ຄໍາຂັນ ຈັນ
ທະວີສຸກ ກ່ຽວກັບການ ເຄື່ອນ
ໄຫວວຽກງານຂອງແຂວງວ່າ: 
ໃນໜຶ່ງປີຜ່ານມາ ສໍາລັບວຽກ
ງານປ້ອງກັນຊາດ-ປ້ອງກັນ
ຄວາມສະຫງົບ ໄດ້ມ້າງກຸ່ມ
ແກ້ງ, ເຄືອຂ່າຍຄ້າຂາຍຢາເສບ
ຕິດລາຍໃຫ່ຍ-ນ້ອຍໄດ້ 131 
ລາຍ, ກັກຕົວ 195 ຄົນ ຍິງ 
20 ຄົນ, ຍຶດຂອງກາງຢາເສບ
ຕິດໄດ້ 3.702.657 ເມັດ, ຢາ
ຝິ່ນ 11.018,9 ກິໂລກຣາມ, 
ເຮໂລອິນ 4.703,8 ກຣາມ, 
ແກ້ໄຂບ້ານ, ຄອບຄົວທີ່ລະເມີດ
ການປູກຝິ່ນ, ແກ້ໄຂປາກົດການ
ຫຍໍ້ທໍ້ໃນສັງຄົມຫລຸດລົງເປັນ
ກ້າວໆ. ກ່ຽວກັບສະພາບລວມ
ການຈັດຕ້ັງປະຕິບັດແຜນພັດ
ທະນາເສດຖະກິດ-ສັງຄົມຂອງ
ແຂວງໃນປີ 2011 ຈັງຫວະ
ການຂະຫຍາຍຕົວທາງດ້ານເສດ
ຖະກິດ-ສັງຄົມ ໃນລະດັບ 3,6%,
ຫລຸດຄາດໝາຍມະຕິສະພາ 
0,9% (ຮັບຮອງ 4,5%), 
ການລົງທຶນຂອງລັດ ທັງໝົດ 
210 ໂຄງການ, ມູນຄ່າ 24,58
ຕື້ກີບ, ໄດ້ຮັບການຈັດຕັ້ງປະຕິ
ບັດຕາມລະບຽບການກ່ຽວຂ້ອງ
ກໍານົດ, ການລົງທຶນຂອງພາກ
ເອກະຊົນ ປະຕິບັດໄດ້ 304 
ຫົວໜ່ວຍ, ມູນຄ່າທຶນຈົດທະ
ບຽນທັງໝົດ 1.626,85 ຕື້
ກີບ, ລື່ນແຜນການປີ 76,69% 
(920,72 ຕື້ກີບ), ໃນນັ້ນ ການ
ລົງທຶນຂອງຕ່າງປະເທດມີ 9 
ໂຄງການ, ມູນຄ່າ 185,86 ຕື້
ກີບ. ນອກຈາກນັ້ນ, ຍັງໄດ້ຍົກ
ໃຫ້ເຫັນບັນຫາທີ່ຄົງຄ້າງ ແລະ 
ແຜນຈຸດສຸມພັດທະນາເສດຖະ
ກິດ-ສັງຄົມ ໃນປີ 2022 ແລະ

(ສພຊ) ທ່ານ ໄຊສົມ
ພອນ ພົມວິຫານ ປະທານ
ສະພາແຫ່ງຊາດ, ສະມາຊິກສະ
ພາແຫ່ງຊາດປະຈໍາເຂດເລືອກ
ຕັ້ງທີ 1 ນະຄອນຫລວງວຽງ
ຈັນພ້ອມດ້ວຍຄະນະ ໄດ້ເຄື່ອນ
ໄຫວຢ້ຽມຢາມ ແລະ ຊຸກຍູ້ການ
ຜະລິດພັດທະນາກະສິກຳ ຢູ່
ເມືອງຫາດຊາຍຟອງ ໃນຕອນ
ບ່າຍວັນທີ 3 ກຸມພານ້ີ ໂດຍການ
ຕ້ອນຮັບຂອງທ່ານ ຮອງເຈ້ົາຄອງ
ນະຄອນຫລວງວຽງຈັນ, ມີເຈົ້າ
ເມືອງໆຫາດຊາຍຟອງ, ພະ
ແນກການທ່ີກ່ຽວຂ້ອງ ພ້ອມດ້ວຍ
ຕາງໜ້າກຸ່ມຊາວນາເຂົ້າຮ່ວມ.

ໂອກາດລົງເຄື່ອນໄຫວ
ຄັ້ງນີ້ ຄະນະ ໄດ້ຮັບຟັງການລາຍ
ງານໂດຍຫຍໍ້ ກ່ຽວກັບການຜະ
ລິດກະສິກຳເປັນສິນຄ້າ ຢູ່ບໍລິ
ສັດ ພັນເພັດ ພັດທະນາກະສິກຳ 
ຈຳກັດ ຜູ້ດຽວ ຈາກທ່ານ ທອງ
ສະຫວັນ ມີບຸນ ປະທານບໍລິສັດ
ດັ່ງກ່າວ ເຊິ່ງທ່ານໃຫ້ຮູ້ວ່າ: ບໍ
ລິສັດ ພັນເພັດ ພັດທະນາກະສິ
ກຳ ຈຳກັດ ຜູ້ດຽວ ໄດ້ສ້າງຕັ້ງ
ຂຶ້ນໃນປີ 2008 ກ່ອນການ
ສ້າງຕັ້ງ (ໃນປີ 1987 ), ໄດ້ຊື້
ໂຮງສີເຂົ້າຂະໜາດນ້ອຍ 1 ໂຮງ 
ມາຕິດຕັ້ງ ເພື່ອຮັບບໍລິການສີ
ເ ຂ້ົາໃຫ້ປະຊາຊົນບ້ານໜອງ
ເເຫ້ວ ແລະ ອ້ອມຂ້າງເມືອງ

ຫາດຊາຍຟອງ. ພາຍຫລັງດຳ
ເນີນບໍລິການສີເຂ້ົາມາໄດ້ໄລຍະ
ໜຶ່ງ ເຫັນໄດ້ທ່າແຮງຂອງຊາວ
ບ້ານ ແລະ ຄວາມຈຳເປັນຂອງ
ເຂົາເຈົ້າ ຈຶ່ງມີເເນວຄິດຢາກເຮັດ
ທັງບໍລິການສີເຂົ້າ ທັງເກັບຊື້ເຂົ້າ
ເປືອກ ນຳຊາວກະສິກອນພາຍ
ໃນນະຄອນຫລວງວຽງຈັນ ເເລະ 
ຕ່າງເເຂວງ ມາປ້ອນໂຮງສີເຂົ້າ
ຂອງຕົນ ເເລ້ວສີເຂົ້າສານສົ່ງ
ຂາຍຕາມຮ້ານຄ້າ ແລະ ຕະ
ຫລາດທົ່ວໄປ. ຕໍ່ມາ ເຫັນວ່າ
ກິດຈະກຳດັ່ງກ່າວ ສາມາດດຳ
ເນີນໄປໄດ້ດີພໍສົມຄວນ ບວກ
ໃສ່ຄວາມມັກໃນວິຊາຊີບດ້ານ
ກະສິກຳ ຈຶ່ງໄດ້ທົດລອງຊື້ຝຸ່ນ 
ເເລະ ເເນວພັນ ມາປ່ອຍເປັນ
ສິນເຊື່ອໃຫ້ຊາວກະສິກອນຜູ້ທ່ີ
ເຄີຍມາຊື້-ຂາຍ ເຂົ້າເປືອກນຳ
ກັນ ໂດຍເຮັດສັນຍາກູ້ຢືມ ແລະ 
ຊື້-ຂາຍຮ່ວມກັນ. ຜ່ານການຈັດ
ຕັ້ງປະຕິບັດມາໄລຍະໜຶ່ງ ເຫັນ
ວ່າການດຳເນີນທຸລະກິດໃນຮູບ
ແບບນີ້ດຳເນີນໄປໄດ້ດີ, ຊາວ
ກະສິກອນສ່ວນຫລາຍມີຄວາມ
ພໍໃຈ ເເລະ ໃຫ້ຄວາມຮ່ວມມື
ໃນການປະຕິບັດສັນຍາ, ສາ
ມາດສົ່ງທຶນກູ້ຢືມໄດ້ໃນເເຕ່ລະ
ລະດູການ ເຖິງວ່າມີຊາວກະສິ
ກອນຈຳນວນໜ່ຶງບໍ່ສາມາດສົ່ງ
ທຶນຄືນໄດ້ເປັນປົກກະຕິ ຍ້ອນ

ຫລາຍສາເຫດເຊັ່ນ: ສະພາບອາ
ກາດບໍ່ອຳນວຍ, ບາງປີນໍ້າຖ້ວມ 
ບາງປີເເຫ້ງເເລ້ງ ເປັນຄອບຄົວ
ທຸກຍາກຂາດເຂີນ ຈຶ່ງບໍ່ສາມາດ
ສົ່ ງທຶນຄືນໄດ້ເປັນປົກກະຕິ,  
ເເຕ່ເຖິງເເນວໃດກໍຕາມ ດ້ວຍ
ຄວາມມັກການຜະລິດກະສິກຳ, 
ດ້ວຍຄວາມອົດທົນພະຍາຍາມ 
ແລະ ອີງໃສ່ບົດຮຽນຈາກການ
ໄປທັດສະນະສຶກສາຢູ່ປະເທດ
ໃກ້ຄຽງ, ຈຶ່ງນຳເອົາບົດຮຽນດັ່ງ
ກ່າວ ມາທົດລອງການນຳໃຊ້
ກົນຈັກກະສິກຳເຂ້ົາໃນການຜະ
ລິດເຂົ້າ ຢູ່ໃນເນື້ອທີ່ຂອງຕົນ
ເຊັ່ນ: ການກຽມດິນ, ຕົກກ້າ,
ປັກດຳ ແລະ ເກັບກ່ຽວ. ຄຽງຄູ່
ກັນນັ້ນ ກໍນຳເອົາວິທີການດັ່ງ
ກ່າວ ໄປສົ່ງເສີມຊາວກະສິກອນ
ໂດຍຈັດຕ້ັງເປັນເຂດກຸ່ມຜະລິດ
ຢູ່ເມືອງຫາດຊາຍຟອງ. ຜ່ານ
ການທົດລອງ ແລະ ປະຕິບັດຕົວ
ຈິງມາເປັນເວລາ 2-3 ປີ ໂດຍ
ມີການໄລ່ລຽງເສດຖະກິດເຫັນ
ວ່າ ວິທີການດັ່ງກ່າວ ສາມາດ
ເຮັດໃຫ້ຕ້ົນທຶນການຜະລິດເຂ້ົາ
ຫລຸດລົງ ທຽບໃສ່ການໃຊ້ເເຮງ
ງານຄົນທັງໝົດ. ເມື່ອເປັນຄື
ເເນວນັ້ນ ໂດຍຜັນຂະຫຍາຍມະ
ຕິກອງປະຊຸມໃຫຍ່ ຄັ້ງທີ IX 
ຂອງພັກ ວ່າດ້ວຍການສ້າງບາດ
ກ້າວບຸກທະລຸ ທັງ 4 ດ້ານ, ມະ

ຕິກອງປະຊຸມໃຫຍ່ ຄັ້ງທີ V 
ຂອງອົງຄະນະພັກນະຄອນຫລວງ
ວຽງຈັນ ກ່ຽວກັບການຫັນເປັນ
ອຸດສາຫະກຳ ແລະ ທັນສະໄໝ
ດ້ວຍການນຳໃຊ້ກົນຈັກເຂ້ົາໃນ
ການຜະລິດ, ການປັບປຸງໄຮ່ນາ
ນ້ອຍ ເປັນໄຮ່ນາໃຫຍ່ເທື່ອລະ
ກ້າວ, ການປົດປ່ອຍເເຮງງານ
ຂອງຊາວກະສິກອນຈາກການ
ດຳນາ ແລະ ກ່ຽວເຂົ້າດ້ວຍແຮງ
ງານຄົນໃຫ້ຫລຸດລົງ 10% ຕໍ່ປີ, 
ການສົ່ງເສີມການຜະລິດເຂ້ົາ
ຂອງຊາວກະສິກອນໃນຮູບເເບບ 
2+3. ທາງບໍລິສັດ ຈຶ່ງຕັດສິນ
ໃຈສະເໜີຂໍກູ້ຢືມທຶນນຳລັດຖະ
ບານ ເພື່ອຊື້ກົນຈັກ, ຊື້ໂຮງອົບ
ເຂົ້າ, ກໍ່ສ້າງລະບົບສາງເພື່ອເກັບ
ມ້ຽນ ເພື່ອມາຮັບໃຊ້ການສົ່ງ
ເສີມການຜະລິດໃຫ້ຄົບວົງຈອນ. 
ຈົນມາຮອດປີ 2013-2014 
ຈ່ຶງສາມາດຂະຫຍາຍເນ້ືອທ່ີການ
ປູກເຂົ້າເພີ່ມຂຶ້ນ ເຊິ່ງສະເເດງ
ອອກໃນເເຕ່ລະລະດູການຜະລິດ 
ຊາວກະສິກອນໄດ້ນຳເອົາເຂ້ົາ
ເປືອກມາອົບ ເເລະ ຂາຍໃຫ້ບໍ
ລິສັດຫລາຍຂ້ຶນຈົນມາຮອດປັດ
ຈຸບັນ. ຈາກຜົນງານທີ່ໄດ້ກ່າວ
ມານັ້ນ ໃນປີ 2016 ພະເເນກ
ກະສິກຳ ແລະ ປ່າໄມ້ ໄດ້ສະ
ເໜີໃຫ້ເປັນຕົວແບບໃນການນຳ
ໃຊ້ເຄື່ອງກົນຈັກ ເຊິ່ງກິດຈະກຳ
ຂອງບໍລິສັດ ແມ່ນເປັນສ່ວນ
ໜ່ຶງທ່ີຊຸກຍູ້ໃຫ້ໂຄງການຄໍ້າປະ
ກັນສະບຽງອາຫານ ແລະ ການ
ຜະລິດເປັນສິນຄ້າຂອງນະຄອນ
ຫລວງວຽງຈັນ ກໍຄືລັດຖະບານ, 
ໄດ້ຮັບຫລຽນໄຊພັດທະນາຊັ້ນ 
II, ນອກນັ້ນ ຍັງໄດ້ຮັບກຽດ
ຈາກສູນກາງພັກ ໄປປະກອບ
ຄຳຄິດຄໍາເຫັນຕ່ໍກອງປະຊຸມ
ໃຫຍ່ ຄັ້ງທີ X ຂອງພັກ ໃນ
ຫົວຂໍ້ “ຕົວເເບບໃນການຜະ
ລິດແນວພັນເຂົ້າ, ການປະຕິຮູບ
ໄຮ່ນານ້ອຍ ເປັນໄຮ່ນາໃຫຍ່ 
ເເລະ ການນຳໃຊ້ກົນຈັກເຂົ້າໃນ
ການຜະລິດກະສິກຳ” ນຳອີກ.

1hP,1k,DDD

 (ສພຊ) ເພື່ອຕິດຕາມ
ກວດກາການຈັດຕ້ັງປະຕິບັດດໍາ
ລັດ 315/ນຍ ວ່າດ້ວຍການຄຸ້ມ
ຄອງ ແລະ ປົກປ້ອງການເຄື່ອນ
ໄຫວສາສະໜາຢູ່ ສປປລາວ 
ຂອງພາກສ່ວນກ່ຽວຂ້ອງ; ການ
ຈັດຕັ້ງປະຕິບັດຊົນເຜົ່າ, ພັດທະ
ນາຊົນນະບົດ ແລະ ແກ້ໄຂ
ຄວາມທຸກຍາກ, ການຈັດສັນ
ພູມລໍາເນົາ ແລະ ອາຊີບຄົງທີ່, 
ການປົກຄອງທ້ອງຖິ່ນ ຕິດພັນ
ກັບວຽກງານສາມສ້າງ, ວຽກ
ງານແນວໂຮມ ແລະ ອົງການ
ຈັດຕັ້ງມະຫາຊົນ ແລະ ເພື່ອ
ເປັນການເກັບກໍາຂ້ໍມູນຕົວຈິງ
ຕາມຄໍາຮ້ອງ, ຄໍາສະເໜີຂອງ

ປະຊາຊົນ ໃນວັນທີ 3 ກຸມພາ
2022 ທ່ານ ພົທ. ສຸວອນ 
ເລືອງບຸນມີ ຮອງປະທານສະພາ
ແຫ່ງຊາດ (ສພຊ), ຜູ້ຊີ້ນໍາວຽກ
ງານກໍາມາທິການບັນດາເຜົ່ າ 
ແລະ ກໍາມາທິການປ້ອງກັນ
ຊາດ-ປ້ອງກັນຄວາມສະຫງົບ 
ພ້ອມດ້ວຍຄະນະຕິດຕາມ ຮ່ວມ
ກັບຄະນະສະພາປະຊາຊົນແຂວງ
ຊຽງຂວາງ ໄດ້ເຄື່ອນໄຫວພົບ
ປະເຮັດວຽກຢູ່ສະໂມສອນເມືອງ
ໝອກ ແຂວງຊຽງຂວາງ ໂດຍ
ໄດ້ຮັບການຕ້ອນຮັບຈາກທ່ານ
ບຸນມີ ບຸນຄໍາພາ ເຈົ້າເມືອງໆ
ໝອກ ມີບັນດາທ່ານຕາງໜ້າ
ຈາກພະແນກການອ້ອມຂ້າງ

ແຂວງ, ກະສິກໍາເມືອງ, ແນວ
ລາວສ້າງຊາດເມືອງ, ຫ້ອງການ
ຕ່າງໆອ້ອມຂ້າງເມືອງ, ຄະນະ
ອົງການປົກຄອງບ້ານ ແລະ ພໍ່
ແມ່ປະຊາຊົນເຂົ້າຮ່ວມ.
 ໂອກາດດັ່ງກ່າວ ຄະນະ 
ໄດ້ຮັບຟັງການລາຍງານຫຍ້ໍ 
ກ່ຽວກັບການພັດທະນາເສດຖະ
ກິດ-ສັງຄົມເມືອງໝອກ; ວຽກ
ງານກ່ຽວກັບຂົງເຂດກະສິກໍາ
ພາຍໃນເມືອງ; ວຽກງານເຜົ່າ 
ແລະ ສາສະໜາ ຈາກພະແນກ
ພາຍໃນແຂວງ; ວຽກງານຄວາມ
ສາມັກຄີຂອງບັນດາເຜົ່າ ແລະ 
ສາສະໜາ ຈາກແນວລາວສ້າງ
ຊາດແຂວງ; ວຽກງານປ້ອງກັນ

ຄວາມສະຫງົບແຂວງ, ການປະ
ກອບຄໍາເຫັນໃສ່ບົດລາຍງານດ່ັງ
ກ່າວ ຈາກຮອງປະທານສະພາ
ປະຊາຊົນແຂວງຊຽງຂວາງ; ຄໍາ
ຄິດຄໍາເຫັນຈາກທ່ານຫົວໜ້າ
ກົມກໍ່ສ້າງຮາກຖານການເມືຶຶອງ 
ກົມໃຫຍ່ການເມືອງກອງທັບກະ
ຊວງປ້ອງກັນປະເທດ; ຄໍາຖາມ
ເຈາະຈີ້ມຂອງຮອງປະທານກໍາ
ມາທິການປ້ອງກັນຊາດ-ປ້ອງ
ກັນຄວາມສະຫງ ົບ ແລະ ຈາກ
ຕາງໜ້າກໍາມາທິການບັນດາ
ເຜົ່າ ຈາກນັ້ນ, ຄະນະ ກໍໄດ້
ມອບເຄື່ອງຊ່ວຍເຫລືອຈໍານວນ
ໜຶ່ງ ໃຫ້ອໍານາດການປົກຄອງ
ບ້ານຈະເລີນໃໝ່, ບ້ານນໍ້າຕາກ
ແລະ ບ້ານທົ່ງເປີ ເພື່ອນໍາໄປ
ແຈກຢາຍໃຫ້ປະຊາຊົນຜູ້ ທ່ີມີ
ຄວາມຫຍຸ້ງຍາກຢູ່ພາຍໃນບ້ານ
ຂອງຕົນ.
 ກ່ອນໜ້ານີ້ ໃນວັນທີ 
2 ກຸມພາຜ່ານມາ ຄະນະ ຍັງໄດ້
ເຄື່ອນໄຫວພົບປະກັບຄະນະນໍາ
ສູນຜະລິດກະສິກໍາເລກ 6 ຄັງ
ວຽງ, ໂດຍໄດ້ຮັບການຕ້ອນຮັບ
ຈາກ ທ່ານ ພັທ. ໂຄລົບ ໄພຈິດ

ຫົວໜ້າສູນຜະລິດເລກ 6 ຄັງ
ວຽງ ພ້ອມດ້ວຍອ້າຍນ້ອງທະ
ຫານພາຍໃນສູນ ແລະ ຢ້ຽມ
ຢາມຄະນະໂຮງໝໍຄັງວຽງ 119 
ແລະ ມອບເຄື່ອງຊ່ວຍເຫລືອ 
ເປັນຕົ້ນແມ່ນເຈວລ້າງມື, ຜ້າ
ອັດປາກ ຈໍານວນໜຶ່ງ ໃຫ້ໂຮງ
ໝໍຄັງວຽງ ເພື່ອນໍາໃຊ້ເຂົ້າໃນ
ວຽກງານປ້ອງກັນຄວບຄຸມ
ການແຜ່ລະບາດຂອງພະຍາດໂຄ
ວິດ-19.

(ສອນສັກ ວັນວິໄຊ)

9 ແຂວງຊຽງຂວາງ ໂດຍການ
ເປັນປະທານຂອງທ່ານ ບຸນໂຮມ 
ເທດທານີ ປະທານຄະນະ ສສຊ 
ປະຈໍາເຂດເລືອກຕັ້ງ ທັງເປັນປະ
ທານສະພາປະຊາຊົນແຂວງ 
(ສພຂ) ໂດຍການເຂົ້າຮ່ວມຂອງ
ທ່ານ ບຸນຈັນ ສີວົງພັນ ເຈົ້າ
ແຂວງໆຊຽງຂວາງ, ມີຄະນະປະ
ຈໍາພັກແຂວງ, ຄະນະປະຈໍາ 
ສພຂ, ສສຊ ປະຈໍາເຂດເລືອກ
ຕັ້ງ, ສະມາຊິກສະພາປະຊາຊົນ
ແຂວງ (ສສຂ), ເຈົ້າເມືອງທັງ 7 
ເມືອງ, ຫົວໜ້າ-ຮອງຫົວໜ້າ
ພະແນກການ, ກົມກອງອ້ອມ
ຂ້າງແຂວງ.

ທັງນີ້, ກໍເພື່ອເປັນການ
ສະຫລຸບລາຍງານຜົນການຈັດ
ຕ້ັງປະຕິບັດການເຄື່ອນໄຫວ
ວຽກງານຂອງຄະນະ ສສຊ ປະ
ຈໍາເຂດເລືອກຕັ້ງ ແລະ ວາງທິດ
ທາງແຜນການເຄື່ອນໄຫວວຽກ
ງານ ປີ 2022. ໃນໄລຍະຜ່ານ
ມາ ຄະນະ ສສຊ ໄດ້ເຂົ້າຮ່ວມ 
ກອງ ປະຊຸມຄັ້ງ ປະຖົມ ມະລືກ
ຂອງ ສະພາ ແຫ່ງ ຊາດ ຊຸດ ທີ IX  
ເພື່ອ ພິຈາລະນາ, ຮັບຮອງ ເອົາ 
ບັນຫາ ສຳຄັນ ພ້ືນຖານ ຂອງ ປະ 
ເທດ ຊາດ ເປັນ ຕົ້ນ: ດ້ານ ການ 
ເມືອງ, ການ ປົກຄອງ,  ແຜນ ພັດ
ທະນາ ເສດຖະກິດ-ສັງຄົມ,  ແຜນ
 ງ ົບປະມານ ແຫ່ງ ລັດ, ແຜນເງິນ
ຕາແຫ່ງຊາດ, ດ້ານ ໂຄງ ປະກອບ
 ການຈັດ ຕັ້ງ  ແລະ ສະມາຊິກຂອງ
ລັດຖະບານໃຫ້ ສອດຄ່ອງ ກັບ 

ຄວາ ມ ເປັນ ຈິງ ຂອງ ປະ ເທດຊາດ, 
ລັດຖະທຳ ມະນູນ, ກົດໝາຍ  
ແລະ ສອດຄ່ອງ ຕາມ  ແຜນ ພັດ
ທະນາ ເສດຖະກິດ-ສັງຄົມ ຂອງ
ຊາດ; ໄດ້ທາບທາມຮ່າງກົດ
ໝາຍທີ່ສະພາແຫ່ງຊາດ ແລະ 
ກະຊວງທ່ີກ່ຽວຂ້ອງສົ່ງມາທາບ
ທາມຢູ່ທ້ອງຖິ່ນ; ລົງເຜີຍແຜ່
ຜົນສໍາເລັດກອງປະຊຸມສະໄໝ
ສາມັນເທື່ອທີ  1 ແລະ ເທື່ອທີ 
2 ຂອງສະພາແຫ່ງຊາດ ຊຸດທີ 
IX ໄດ້ 7 ເມືອງ; ປະສານສົມ
ທົບກັບ ສພຂ ຄົ້ນຄວ້າໜັງສື
ສະເໜີຂອງແຂວງ, ລົງຕິດຕາມ
ກວດກາບັນດາໂຄງການທ່ີສົ່ງ
ຜົນກະທົບຕໍ່ສິ່ງແວດລ້ອມ, ສັງ
ຄົມ ແລະ ປະຊາຊົນ, ຊຸກຍູ້ຕິດ
ຕາມກວດກາການແກ້ໄຂຄໍາສະ
ເໜີຄໍາຮ້ອງຂໍຄວາມເປັນທຳຂອງ
ປະຊາຊົນ ແລະ ທິດທາງແຜນ
ການໃນຕໍ່ໜ້າ ຂອງຄະນະ ສສຊ 
ປະຈໍາເຂດເລືອກຕັ້ງ. ສຳລັບ
ແຜນການໃນຕໍ່ໜ້າ ແມ່ນຈະ
ສືບຕ່ໍເຄື່ອນໄຫວວຽກງານຂອງ
ຕົນ ຕາມ 3 ພາລະບົດບາດຄື 
ດ້ານນິຕິບັນຍັດ, ດ້ານການຕົກ
ລົງບັນຫາສໍາຄັນພ້ືນຖານຂອງ
ປະເທດຊາດ, ດ້ານການຕິດ
ຕາມກວດກາ ໃນນັ້ນ, ຍັງຈະ
ສືບຕ່ໍເຂ້ົາຮ່ວມກອງປະຊຸມສະ
ໄໝສາມັນແຕ່ລະຄັ້ງຂອງສະພາ
ແຫ່ງຊາດ; ເຂົ້າຮ່ວມກອງປະ
ຊຸມທາບທາມຮ່າງກົດໝາຍ, 
ສືບຕໍ່ຄົ້ນຄວ້າ, ພິຈາລະນາ ແລະ
ປະກອບຄໍາເຫັນໃສ່ບັນດາໂຄງ
ການລົງທຶນຂອງລັດ ແລະ ສືບ
ຕໍ່ຕິດຕາມກວດກາ, ຊຸກຍູ້ການ
ຈັດຕັ້ງປະຕິບັດ 2 ວາລະແຫ່ງ
ຊາດ; ລົງຕິດຕາມປົກກະຕິ ຄຽງ
ຄູ່ກັບການລົງເຜີຍແຜ່ຜົນສໍາເລັດ
ຂອງກອງປະຊຸມສະໄໝສາມັນ
ແຕ່ລະຄັ້ງ. 

ກອງປະຊຸມຍັງໄດ້ຮັບ
ຟັງຮ່າງແຜນການເຄື່ອນໄຫວ
ວຽກງານ 5 ປີ (2021-2025) 
ຂອງຄະນະ ສສຊ ປະຈໍາເຂດ
ເລືອກຕັ້ງ; ຮັບຟັງບົດລາຍງານ
ຫຍ້ໍກ່ຽວກັບຜົນສໍາເລັດກອງປະ
ຊຸມສະໄໝສາມັນເທື່ອທີ 2 

ດີເດັ່ນ ໃນການປຸກລະດົມຂົນ
ຂວາຍ ແລະ ຜົນງານດັ່ງກ່າວ 
ປະກອບສ່ວນທຶນຮອນຊ່ວຍ
ເຫລືອແຂວງຫລວງພະບາງໃນ
ໄລຍະຜ່ານມາ ລວມມູນຄ່າ 1 
ຕື້ກວ່າກີບ ໂດຍສະເພາະແມ່ນ
ການຊ່ວຍເຫລືອບັນເທົາທຸກ
ໃຫ້ປະຊາຊົນເຂດຫ່າງໄກສອກ
ຫລີກທີ່ຂາດເຂີນ ເຊິ່ງເປັນການ
ປະກອບສ່ວນອັນສໍາຄັນເຂ້ົາໃນ
ການແກ້ໄຂຄວາມຫຍຸ້ງຍາກໃຫ້
ພ່ໍແມ່ປະຊາຊົນໄດ້ພັດທະນາປະ
ເທດຊາດ ກໍຄືການພັດທະນາ
ແຂວງຫລວງພະບາງເປັນກ້າວໆ.

(ນາງ ຄໍາຫລ້າ ພອນພິລາ) 

ຂອງສະພາແຫ່ງຊາດ ຊຸດທີ IX;
ບົດລາຍງານການຈັດຕ້ັງປະຕິບັດ 
2 ວາລະແຫ່ງຊາດ ກ່ຽວກັບ
ການແກ້ໄຂຄວາມຫຍຸ້ງຍາກ
ທາງດ້ານເສດຖະກິດ-ການເງິນ 
ແລະ ການແກ້ໄຂບັນຫາຢາເສບ
ຕິດຂອງແຂວງ. ຈາກນັ້ນ, ບັນ
ດາທ່ານ ສສຊ ກໍໄດ້ປະກອບຄໍາ
ຄິດຄໍາເຫັນໃສ່ຮ່າງບົດສະຫລຸບ
ຂອງຄະນະ ສສຊ ປະຈໍາເຂດ
ເລືອກຕັ້ງ ເພື່ອເຮັດໃຫ້ບົດສະ
ຫລຸບດ່ັງກ່າວມີເນ້ືອໃນຄົບຖ້ວນ 
ແລະ ສົມບູນຍິ່ງຂຶ້ນ.

 ໃນ ຕອນ ທ້າຍ , ທ່ານ 
ບຸນ  ໂຮມ  ເທດ ທານີ  ໄດ ້ມີ ຄໍາ 
ເຫັນ ໂອ້ ລົມວ່າ: ຂໍຮຽກຮ້ອງມາ
ຍັງ ຄະນະ ສສຊ ປະຈຳເຂດ
ເລືອກຕັ້ງທີ 9, ຄະນະປະຈຳ 
ສພຂ, ອົງການປົກຄອງແຂວງ,
ບັນດາ ສສຂ ຈົ່ງຮີບຮ້ອນຈັດ
ຕ້ັງຜັນຂະຫຍາຍເນື້ອໃນກອງ
ປະຊຸມຄັ້ງນີ້ໃຫ້ທົ່ວເຖິງ ແລະ 
ທັນກັບເວລາ; ຮຽກຮ້ອງມາຍັງ
ອົງການປົກຄອງແຂວງທຸກຂ້ັນ, 
ຫົວໜ່ວຍທຸລະກິດທັງພາກ
ລັດ-ເອກະຊົນ ແລະ ປະຊາຊົນ
ບັນດາເຜົ່າໃນທົ່ວແຂວງ ຈົ່ງ
ໃຫ້ການຮ່ວມມື, ເປັນເຈົ້າການ
ເຂົ້າຮ່ວມ ແລະ ພ້ອມກັນຈັດຕັ້ງ
ປະຕິບັດໃຫ້ປາກົດຜົນເປັນຈິງ. 
(ນາງ ສຸກ ສະຫັວນ ອິນທະ ແສງ)

(ສພຊ) ວັນທີ 1 ກຸມ

ພາ 2022 ສະມາຊິກສະພາ
ແຫ່ງຊາດ (ສສຊ) ຊຸດທີ IX 
ປະຈຳເຂດເລືອກຕັ້ງທີ 1 ແລະ 
ສະມາຊິກສະພາປະຊາຊົນນະ
ຄອນຫລວງວຽງຈັນ (ສສນວ)
ຊຸດທີ II ນຳໂດຍທ່ານ ອານຸພາບ 
ຕຸນາລົມ ປະທານສະພາປະຊາ
ຊົນນະຄອນຫລວງ (ສປນວ) ຊຸດ
ທີ II ພ້ອມດ້ວຍທ່ານ ບຸນເຖິງ 
ສຸວັນນະສີ ສສນວ ປະຈຳເມືອງ
ຈັນທະບູລີ,  ທ່ານ  ພັທ . ທອງມີ  
ພິມມະສອນ ສສນວ; ໄດ້ລົງ
ເຄ່ືອນໄຫວພົບປະປະຊາຊົນຢູ່
ວັດບ້ານບໍ່ນາງົວ ແລະ ແລະ ວັດ
ຫາຍໂສກ ເມືອງຈັນທະບູລີ ນະ
ຄອນຫລວງວຽງຈັນ ໂດຍການ
ຕ້ອນຮັບຂອງທ່ານ ເພັດສະໄໝ 
ນັດຜາສຸກ  ຮອງເຈົ້າເມືອງເມືອງ
ຈັນທະບູລີ; ມີປະຊາຊົນເຂົ້າ
ຮ່ວມຮັບຟັງທັງໝົດ 113 ຄົນ, 
ຍິງ 47 ຄົນ.
 ການເຄ່ືອນໄຫວຄ້ັງນ້ີ, 
ໄດ້ຮັບຟັງການລາຍງານສະພາບ
ລວມໂດຍຫຍໍ້ຂອງບ້ານ ແລະ 
ແລກ ປ່ຽນ ຄຳຄິດ ຄຳ ເຫັນ ຕ່ໍ ຜູ້ ເຂ້ົາ
 ຮ່ວມ ທັງນຳເອົາພາລະບົດບາດ
ໃນການເປັນຕົວແທນແຫ່ງສິດ
ຜົນປະໂຫຍດຂອງປະຊາຊົນບັນ

ດາເຜົ່າ ແລະ ຜົນສຳເລັດກອງ
ປະຊຸມສະໄໝສາມັນເທື່ອທີ 2 
ຂອງສະພາແຫ່ງຊາດ (ສພຊ) 
ຊຸດທີ IX ແລະ ສປນວ ຊຸດ
 ທີ II  ທີ່ ໄດ້ ພິ ຈ າ ລະ ນາ ຮັບ ຮອງ 
ເອົ າບັນຫາສຳຄັນຕ່າງໆຂອງຊາດ, 
ຂອງນະຄອນຫລວງວຽງຈັນ ມາ
ເຜີຍແຜ່ໃຫ້ປະຊາຊົນໄດ້ຮັບຮູ້, 
ເຂົ້າໃຈ ແລະ  ເຊື່ອມຊຶມ.

 ພ້ອມນັ້ນ, ຍັງໄດ້ຮັບ
ຟັງຄຳຄິດຄຳເຫັນ, ຄຳ ສະ ເໜີ 
 ແລະ ບັນຫາ ຂັດຂ້ອງໝອງ ໃຈ
ຂອງພໍ່ແມ່ປະຊາຊົນ ເຊິ່ງບັນຫາ
ທ່ີປະຊາຊົນຂັດຂ້ອງໝອງໃຈ 
ແລະ ນຳສະເໜີນັ້ນແມ່ນບັນຫາ
ໄຟຟ້າ ບໍ່ພຽງພໍຕ່ໍນຳໃຊ້, ມາດ
ຕະການແກ້ໄຂຄວາມທຸກຍາກ
ໃຫ້ແກ່ປະຊາຊົນ ທີ່ໄດ້ຮັບຜົນ

ກະທົບຈາກການແຜ່ລະບາດຂອງ
ພະຍາດໂຄວິດ-19, ບັນຫານໍ້າ
ປະປາທ່ີຍັງບ່ໍພຽງພໍກັບການຊົມ
ໃຊ້,  ບັນຫາມົນລະພິດທາງອາ
ກາດ ທີ່ສົ່ງຜົນກະທົບຕໍ່ການດໍາ
ລົງຊີວິດ ແລະ ສຸຂະພາບຂອງ
ປະຊາຊົນ, ບັນຫາເສັ້ນທາງຄົມ
ມະນາຄົມ, ບັນຫາຄົນບໍ່ມີທີ່ພັກ
ພາອາໄສ ແລະ ປະາກົດ ການ ຫຍໍ້ 
ທາງສັງຄົມ ເຊິ່ງບາງບັນຫາກໍຊີ້
ແຈງອະທິບາຍໃຫ້ປະຊາຊົນໄດ້
ຮັບຊາບກັບທີ່ ແລະບາງບັນຫາ
ກໍໄດ້ເກັບກຳເອົາຄຳສະເໜີຂອງ
ປະຊາຊົນ ເພື່ອນຳໄປສະເໜີ
ພາກສ່ວນກ່ຽວຂ້ອງ ເພື່ອພ້ອມ
ກັນຄົ້ນຄວ້າ, ແກ້ໄຂໃຫ້ແທດ
ເໝາະກັບສະພາບຄວາມເປັນຈິງ 
ແລະ ທັນເວລາ.

(ນາງ ພອນທິບ ອິນທິລາດ)

(ສພຊ) ວັນທີ 28 ມັງ
ກອນຜ່ານມາ, ທີ່ສະໂມສອນ
ເມືອງມຸນລະປະໂມກ ສະມາຊິກ
ສະພາປະຊາຊົນແຂວງ (ສສຂ) 
ຈໍາປາສັກ ໄດ້ນໍາເອົາຕຽງນອນ
ພ້ອມເສື່ອພາກສະໜາມ ຈໍາ
ນວນ 40 ຊຸດ ມອບໃຫ້ເມືອງ
ມຸນລະປະໂມກ ຕາງໜ້າມອບ
ໂດຍທ່ານ ແກ້ວລັດຕະນະ ສີຫາ
ວົງ ຮອງປະທານສະພາປະຊາ
ຊົນແຂວງ ແລະ ທ່ານ ນາງ ສົມ

ຫວັງ ສິງໂຄດ ສສຂ; ຕາງໜ້າ
ຮັບໂດຍທ່ານ ພິດສະຫົງ ພົມ
ມະວົງສາ ເຈົ້າເມືອງເມືອງມຸນ
ລະປະໂມກ; ມີຄະນະນໍາ ແລະ 
ພະນັກງານ-ລັດຖະກອນພາຍ
ໃນເມືອງເຂ້ົາຮ່ວມເປັນສັກຂີພິ
ຍານ ເຊິ່ງເຄື່ອງທີ່ນຳມາມອບໃນ
ຄັ້ງນີ້ ແມ່ນໄດ້ຮັບການຊ່ວຍ
ເຫລືອຈາກມູນນິທິຊົງເຕັກປາກ
ເຊ ແລະ ຮ້ານຕົວແທນຈໍາໜ່າຍ
ລົດຮອນດາປາກເຊ.

 ໃນພິທີ, ທ່ານ ພິດສະ
ຫົງ ພົມມະວົງສາ ເຈົ້າເມືອງ
ເມືອງມຸນລະປະໂມກ ໄດ້ກ່າວ
ຂອບໃຈຕໍ່ ສສຂ ແລະ ພາກ
ສ່ວນທີ່ກ່ຽວຂ້ອງ ຕໍ່ການຊ່ວຍ
ເຫລືອໃນຄັ້ງນີ້ ແລະ ຈະນໍາໃຊ້
ເຂ້ົາໃນວຽກງານຂອງເມືອງໃຫ້
ເກີດຜົນປະໂຫຍດສູງສຸດ.

(ສົມວິຈິດ ໄຊມົນຕີ)

(ສພຂ) ທ້າຍ ເດືອນມັງ
ກອນຜ່ານມາ, ທີ່ຫ້ອງປະຊຸມອົງ
ການໄອຍະການປະຊາຊົນແຂວງ 
ໄດ້ມີກອງປະຊຸມໃຫຍ່ຄັ້ງ VI 
ຂອງໜ່ວຍພັກສະພາປະຊາຊົນ
ແຂວງ (ສພຂ) ອຸດົມໄຊ ພາຍ
 ໃຕ້ການເປັນປະທານຂອງສະ
ຫາຍ ຄຳເຜີຍ ງອນວັນຄຳ ເລຂາ
ໜ່ວຍພັກ ສ ພ ຂ ອຸດົມໄຊ ໂດຍ
ການເຂົ້າຮ່ວມຂອງສະຫາຍ ຄຳ
ດີ ວົງລ້ອມ ຮອງເລຂາພັກແຂວງ, 
ປະທານ ສ ພ ຂ ອຸດົມໄຊ; ມີ
ແຂກເຊີນຈາກໜ່ວຍພັກອ້ອມ
ຂ້າງ ແລະ ສະມາຊິກພັກພາຍ
ໃນໜ່ວຍເຂົ້າຮ່ວມ.

ໃນກອງປະຊຸມ, ໄດ້
ສຸມໃສ່ພິຈາລະນາ ແລະ ຮັບ
ຮອງເອົາບົດລາຍງານການເມືອງ 
ເຊ່ິງສາມາດຕີລາຄາຜົນການຈັດ
ຕ້ັງປະຕິບັດມະຕິກອງປະຊຸມ
ໃຫຍ່ ຄັ້ງທີ V ຂອງໜ່ວຍພັກ 
ສພຂ ອຸດົມໄຊ ໃນໄລຍະ 5 ປີ
ຜ່ານມາ (2016-2020) ມີທັງ
ດ້ານດີຜົນສຳເລັດ ແລະ ດ້ານ
ອ່ອນຂໍ້ຄົງຄ້າງ ທີ່ໄດ້ພ້ອມກັນ
ທົບທວນຄືນຊອກໃຫ້ເຫັນເຖິງ
ສາເຫດ, ບັນຫາ, ຂໍ້ຄົງຄ້າງ ເພື່ອ
ວາງມາດຕະການແກ້ໄຂໃນຕ່ໍໜ້າ 
ແລະ ກຳນົດທິດທາງແຜນການ
ຈຸດສຸມ ໄລຍະ 5 ປີຕໍ່ໜ້າ 
(2021-2025) ແນໃສ່ເຮັດ
ໃຫ້ສະມາຊິກພັກ, ພະນັກງານ
ມີທັດສະນະຫລັກໝ້ັນທາງດ້ານ
ການເມືອງ-ແນວຄິດ, ມີຄວາມ
ຈົງຮັກພັກດີຕໍ່ພັກ, ຕໍ່ປະເທດ

ຊາດ ແລະ ຕໍ່ປະຊາຊົນ; ເຊື່ອ
ໝັ້ນຕໍ່ອຸດົມການ ແລະ ການນຳ
ພາຂອງພັກ; ຖືເອົາວຽກງານຕິດ
ຕາມ, ກວດກາຜົນການແກ້ໄຂ
ຄຳຮ້ອງທຸກຂອງພົນລະເມືອງ, 
ນິຕິບຸກຄົນ, ການຈັດຕັ້ງ ເພື່ອ
ເຮັດໃຫ້ຖືກຕ້ອງຕາມກົດໝາຍ
ປົກປ້ອງສິດ ແລະ ຜົນປະໂຫຍດ
ຂອງລັດ, ລວມໝູ່, ສິດ ແລະ 
ຜົນປະໂຫຍດອັນຊອບທຳຂອງ
ພົນລະເມືອງ, ພິຈາລະນາຮັບ
ຮອງເອົານິຕິກຳ, ການຈັດຕັ້ງປະ
ຕິບັດແຜນພັດທະນາເສດຖະ
ກິດ-ສັງຄົມ ແລະ ແຜນງົບປະ
ມານແແຫ່ງລັດຂອງອົງການປົກ
ຄອງແຂວງ, ຕົກລົງບັນຫາສຳ
ຄັນຂອງແຂວງ ແລະ ຕິດຕາມ, 
ກວດກາການເຄົາລົບປະຕິບັດລັດ
ຖະທຳມະນູນ ແລະ ກົດໝາຍ.
 ພ້ອມນັ້ນ, ຜູ້ເຂົ້າຮ່ວມ
ກອງປະຊຸມຍັງໄດ້ໃຊ້ສິດປະຊາ
ທິປະໄຕຂອງຕົນ ໃນການປ່ອນ
ບັດຄັດເລືອກເອົາຄະນະໜ່ວຍ
ພັກຊຸດໃໝ່ ບົນພື້ນຖານຫລັກ
ການລວມສູນປະຊາທິປະໄຕ 
ທັງຖືກຕ້ອງສອດຄ່ອງກັບມາດ

ຖານເງື່ອນໄຂທີ່ກໍານົດໄວ້ ເຊິ່ງ
ມີຜູ້ອອກຮັບສະໝັກເລືອກຕ້ັງ
ທັງໝົດ 5 ສະຫາຍ, ເລືອກເອົາ
3 ສະຫາຍ; ຈາກນັ້ນ, ໄດ້ເປີດ
ກອງປະຊຸມຄ້ັງປະຖົມມະລືກ 
ໂດຍໄດ້ເລືອກເອົາສະຫາຍ ທອງ
ຄານ ວັດສະດາກອນ ເປັນເລຂາ
ໜ່ວຍພັກ, ສະຫາຍ ນາງ ວັນສີ 
ພວງມະໄລ ເປັນຮອງເລຂາ ຮັບ
ຜິດຊອບວຽກງານກວດກາ
ໜ່ວຍພັກ ແລະ ສະຫາຍ ທອງ
ໄຊ ທ່ໍຈົງເລ່ຍຈີ ເປັນກຳມະການ
ຄະນະພັກ ເພື່ອສືບຕໍ່ຊີ້ນຳ-ນຳ
ພາວຽກງານພັກໃນຕໍ່ໜ້າ.
 ພ້ອມນັ້ນ, ຍັງໄດ້ຮັບ
ຟັງການໂອ້ລົມໃຫ້ທິດເຍືອງທາງ
ໃຫ້ແກ່ການຈັດຕ້ັງປະຕິບັດມະ
ຕິກອງປະຊຸມໃຫຍ່ VI ຂອງ
ໜ່ວຍພັກ ສພຂ ອຸດົມໄຊ ຈາກ
ສະຫາຍ ຄຳດີ ວົງລ້ອມ ເຊິ່ງສະ
ຫາຍໄດ້ເນ້ັນໜັກໃຫ້ຄະນະພັກ
ຊຸດໃໝ່ ສືບຕໍ່ເອົາໃຈໃສ່ໃນການ
ຊີ້ນຳ-ນຳພາ, ວຽກງານພັກພາຍ
ໃນ ສພຂ ໃຫ້ດີຂຶ້ນກວ່າເກົ່າ.

(ແສງພອນ ອິນນະລົງ)

(ສ ພ ຊ) ຕອນເຊົ້າວັນ
ທີ 25 ມັງກອນ 2022 ທີ່ສະ
ໂມສອນສະພາປະຊາຊົນແຂວງ 
(ສພຂ) ເຊກອງ ໄດ້ມີກອງປະ
ຊຸມ ເພື່ອຕິດຕາມກວດກາການ
ຈັດຕ້ັງປະຕິບັດບັນດາໂຄງການ
ລົງທຶນຂອງລັດ ປະຈໍາປີ 2021
ແລະ ໂຄງການສະເໜີໃໝ່ ປະ
ຈໍາປີ 2022 ຂອງແຂວງ ໂດຍ
ການເປັນປະທານຂອງທ່ານ 
ປອ. ແພງສີ ສີລາວີ ຮອງປະ
ທານ ສພຂ ເຊກອງ, ມີທ່ານ 
ນາງ ຄໍາເສັງ ທຸມມະວົງສາ ຮອງ
ປະທານ ສພຂ, ທ່ານ ພົງສະ
ຫວັດ ສິງຫາລາດ ປະທານກໍາ
ມະການເສດຖະກິດ, ແຜນການ
ແລະ ການເງິນ, ບັນດາທ່ານຫົວ
ໜ້າພະແນກ-ຮອງຫົວ ໜ້າພະ
ແນກການ ພ້ອມດ້ວຍຂະແໜງ
ການ ແລະ ວິຊາການທີ່ກ່ຽວ
ຂ້ອງເຂົ້າຮ່ວມ.
 ໂຄງການລົງທຶນຂອງ
ລັດ ປະຈໍາປີ 2021 ຂອງແຂວງ 
ມີທັງໝົດ 18 ໂຄງການ ໃນນັ້ນ, 
ພະແນກແຜນການ ແລະ ການ
ລົງທຶນມີ 3 ໂຄງການ, ພະແນກ
ກະສິກໍາ ແລະ ປ່າໄມ້ແຂວງ 7 
ໂຄງການ, ພະແນກອຸດສະຫະ
ກໍາ ແລະ ການຄ້າ 2 ໂຄງການ, 
ພະແນກໂຍທາທິການ ແລະ ຂົນ
ສົ່ງ 1 ໂຄງການ, ອົງການກວດ
ກາລັດແຂວງ 1 ໂຄງການ, ອົງ
ການແນວລາວສ້າງຊາດແຂວງ 1 
ໂຄງການ, ອົງການກາແດງແຂວງ 
1 ໂຄງການ, ພະແນກຖະແຫລງ
ຂ່າວ ວັດທະນະທໍາ ແລະ ທ່ອງ
ທ່ຽວແຂວງ 1 ໂຄງການ ແລະ ສະ
ຫະພັນແມ່ຍິງແຂວງ 1 ໂຄງການ.
 ກອງປະຊຸມໄດ້ຮັບຟັງ

ການລາຍງານຜົນການຈັດຕ້ັງປະ
ຕິບັດບັນດາຂັ້ນຕອນ, ຄວາມ
ຄືບໜ້າຂອງໂຄງການ, ຂໍ້ສະ
ດວກ, ຂໍ້ຫຍຸງຍາກ ແລະ ບັນ
ດາຂ້ໍຄົງຄ້າງທ່ີຈະໄດ້ສືບຕ່ໍຈັດຕ້ັງ
ປະຕິບັດໃຫ້ບັນລຸຕາມລະດັບ
ຄາດໝາຍ ຈາກພະແນກການ-
ຂະແໜງການ ທີ່ເປັນເຈົ້າຂອງ
ໂຄງການ ເຊິ່ງຜົນການຈັດຕັ້ງປະ
ຕິບັດເຫັນວ່າ ໄດ້ດໍາເນີນໄປຕາມ
ຂັ້ນຕອນ ແລະ ມີຄວາມຖືກ
ຕ້ອງສອດຄ່ອງຕາມລະບຽບກົດ
ໝາຍ, ການຈັດຕັ້ງປະຕິບັດບັນ
ດາໂຄງການແມ່ນມີຄວາມຄືບ
ໜ້າຫລາຍກວ່າ 50% ແລະ 
ບາງໂຄງການກໍສາມາດປະຕິບັດ
ໄດ້ ສໍາເລັດ 100%.
 ນອກຈາກນີ້, ກອງປະ
ຊຸມຍັງໄດ້ຮັບຟັງກ່ຽວກັບບັນດາ
ໂຄງການສະເໜີໃໝ່ ປະຈໍາປີ
 2022 ຂອງແຂວງ (ສະເພາະ
ໂຄງການປະເພດ V ມູນຄ່າ 20 
ຕື້ລົງມາ) ມີທັງໝົດ 12 ໂຄງ
ການ ໃນນັ້ນ, ບ້ວງທຶນປົກກະຕິ
ມີ 10 ໂຄງການຄື: ໂຄງການ
ສະໜອງອຸປະກອນທ່ໍສ່ົງນ້ໍາເຂ້ົາ
ນາກຸ່ມອາຢູນ ເມືອງດາກຈຶງ; 
ໂຄງການເຜີຍແຜ່ກົດໝາຍ ແລະ 
ລະບຽບການຄຸ້ມຄອງ, ການ
ລ້ຽງສັດ ແລະ ການປະມົງ 4 
ຕົວເມືອງ; ໂຄງການສ່ົງເສີມການ

ລ້ຽງປາໃນນາເຂົ້າ 4 ບ້ານ ຢູ່
ເມືອງ ລະມາມ; ໂຄງການກໍ່ສ້າ
ເສັ້ນທາງປູຢາງ 2 ຊັ້ນແຕ່ແຍກ
ທາງເລກທີ 16 (ບ້ານໂກງຕາຢູນ 
ຫາ ຫາເຂດຜະລິດບ້ານຫລັກ
ຂາວ) ເມືອງທ່າແຕງ; ໂຄງການ
ສ້ອມແປງປັບປຸງສູນບໍລິການ
ຜ່ານປະຕູດຽວ; ໂຄງການສ້າງ
ຄວາມເຂ້ັມແຂງວຽກງານສ່ົງເສີມ
ການມີສ່ວນຮ່ວມຂອງເດັກ ແລະ 
ໄວໜຸ່ມໃຫ້ບຸກຄະລາກອນທ່ີ
ເຮັດວຽກກ່ຽວກັບເດັກ; ໂຄງ
ການສ້າງຄວາມເຂ້ັມແຂງທາງ
ດ້ານວຽກງານແຜນການຂ້ັນ
ເມືອງ; ໂຄງການສ້າງຖານຂໍ້ມູນ
ສໍາມະໂນທີ່ດິນ ແລະ ອອກໃບ
ແຈ້ງທີ່ດິນ 4 ບ້ານຢູ່ເມືອງທ່າ
ແຕງ; ໂຄງການຮັບຮອງຜົນການ
ປະເມີນ ແລະ ລົງປະເມີນໂຄງ
ການລົງທຶນຂອງລັດ ປີ 2022 
(ຕາມຂໍ້ຕົກລົງເລກທີ 197/

ຈຂ.ຊກ, ລົງວັນທີ 11 ຕຸລາ 
2021); ໂຄງການຊຸກຍູ້ສົ່ງເສີມ
ແຜນພັດທະນາກຸ່ມບ້ານແຈຣະ
ແບບມີສ່ວນຮ່ວມຂອງປະຊາ
ຊົນເມືອງກະລຶມ. ບ້ວງທຶນພັດ
ທະນາຊົນນະບົດມີ 1 ໂຄງການ
ຄື: ໂຄງການສໍາຫລວດ ແລະ 
ວາງແຜນພັດທະນາຈຸດສຸມພັດ
ທະນາຊົນນະບົດໃໝ່ເມືອງກະ
ລຶມ ແລະ ບ້ວງທຶນຈັດສັນພູມ
ລໍາເນົາມີ 1 ໂຄງການຄື: ໂຄງ
ການຈັດສັນອາຊີບເພ່ືອປັບປຸງຊີ
ວິດການເປັນຢູ່ຂອງປະຊາຊົນ
ບ້ານອາຣອງ, ບ້ານໂປມ, ບ້ານ
ອາປຽດ, ບ້ານປະແຫລງ ແລະ 
ບ້ານຕະຣອງເມືອງ ເມືອງກະລຶມ.
 ໂອກາດດັ່ງກ່າວ, ທ່ານ 
ປອ. ແພງສີ ສີລາວີ ໄດ້ມີຄໍາ
ເຫັນໂອ້ລົມ ເຊິ່ງທ່ານໄດ້ຮຽກ
ຮ້ອງໃຫ້ບັນດາພະແນກການ-
ຂະແໜງການ ທີ່ເປັນເຈົ້າຂອງ
ໂຄງການລົງທຶນຂອງລັດ ປະຈໍາ
ປີ 2021 ຂອງແຂວງ ເອົາໃຈ
ໃສ່ສືບຕ່ໍຕິດຕາມຊຸກຍູ້ການຈັດ
ຕ້ັງປະຕິບັດໜ້າວຽກທ່ີຍັງຄ້າງ
ໃຫ້ສໍາເລັດຕາມລະດັບຄາດໝາຍ 
ຮັບປະກັນຄວາມຖືກຕ້ອງສອດ
ຄ່ອງກັບລະບຽບກົດໝາຍ.
(ນັກຂ່າວ ສ ພ ຂ ແຂວງເຊກອງ)

(ສພຊ) ວັນທີ 27 ມັງ
ກອນຜ່ານມາ, ທີ່ຫ້ອງປະຊຸມ
ສະພາປະຊາຊົນແຂວງ (ສພຂ) 
ຈໍາປາສັກ ໄດ້ມີກອງປະຊຸມຄະ
ນະປະຈໍາ ສພຂ ປະຈໍາເດືອນ
ມັງກອນ ໂດຍການເປັນປະທານ
ຂອງທ່ານ ສາຍທອງ ໄຊຍະວົງ 
ປະທານຄະນະປະຈໍາ ສພຂ; ມີ
ທ່ານຮອງປະທານຄະນະປະຈໍາ, 
ປະທານຄະນະກໍາມະການ ແລະ 
ຄະນະເລຂາທິການ ສພຂ ຈໍາປາ
ສັກ ເຂົ້າຮ່ວມຢ່າງພ້ອມພຽງ.
 ກອງປະຊຸມໄດ້ຮັບຟັງ
ການລາຍງານການຈັດຕ້ັງປະຕິ
ບັດວຽກງານຂອງຄະນະປະຈໍາ 
ສພຂ ປະຈໍາເດືອນມັງກອນ 
2022 ແລະ ແຜນການເຄື່ອນ
ໄຫວປະຈໍາເດືອນກຸມພາ 2022 
ຈາກທ່ານ ທິບພະສອນ ສະມາ
ເລີກ ເລຂາທິການສະພາປະຊາ
ຊົນແຂວງ; ບົດສະຫລຸບການດຳ
ເນີນກອງປະຊຸມສະໄໝສາມັນ
ເທື່ອທີ 2; ບົດສະຫລຸບງົບປະ
ມານ ປະຈຳປີ 2021, ຮ່າງຄຳ
ແນະນຳຂອງຄະນະປະຈຳ ສພຂ 
ກ່ຽວກັບການຈັດຕ້ັງ ຜັນຂະ
ຫຍາຍ ແລະ ໂຄສະນາເຜີຍແຜ່
ຜົນສຳເລັດກອງປະຊຸມສະໄໝ

dv’xt-5,7totxt9e lr0 9exklad xt9egfnvo,a’dvo

ສາມັນເທື່ອທີ 2; ຮ່າງແຜນການ
ເຄ່ືອນໄຫວເຜີຍແຜ່ຜົນສຳເລັດ
ກອງປະຊຸມສະໄໝວິສາມັນເທ່ືອ
ທີ 1; ກອງປະຊຸມສະໄໝສາ
ມັນເທື່ອທີ 2 ຂອງສະພາແຫ່ງ
ຊາດ ຊຸດທີ IX ແລະ ກອງປະ
ຊຸມສະໄໝສາມັນເທື່ອທີ 2 ຂອງ 
ສພຂ ຈຳປາສັກ ຊຸດທີ II ຈາກ
ຄະນະເລຂາທິການ ສພຂ; ຈາກ
ນັ້ນ, ຜູ້ເຂົ້າຮ່ວມໄດ້ພ້ອມກັນ
ສຸມສະຕິປັນຍາຄ້ົນຄວ້າປະກອບ
ຄໍາເຫັນ ເພື່ອເຮັດເນື້ອໃນຂອງ
ບັນດາມະຕິຂອງ ສພຂ ມີຄວາມ
ຄົບຖ້ວນສົມບູນ ສາມາດຈັດຕັ້ງ
ປະຕິບັດໄດ້ຮັບຜົນສໍາເລັດເປັນ

ລວງເລິກ ທັງເປັນການປັບປຸງ
ເນ້ືອໃນຂອງເອກະສານຕ່າງໆ 
ທ່ີນໍາເຂ້ົາມາຄ້ົນຄວ້າພິຈາລະນາ 
ໂດຍສະເພາະເນ້ືອໃນຂອງບັນ
ດາມະຕິກອງປະຊຸມ ສພຂ ທີ່
ໄດ້ຮັບຮອງໃນວາລະດຳເນີນ
ກອງປະຊຸມສະໄໝສາມັນເທ່ືອ
ທີ 2 ໃນທ້າຍເດືອນທັນວາ 
2021 ຜ່ານມາ.
 ຕອນທ້າຍ, ທ່ານ ສາຍ
ທອງ ໄຊຍະວົງ ໄດ້ເນັ້ນໃຫ້ບັນ
ດາຄະນະກໍາມະການ ແລະ ຄະ
ນະເລຂາທິການ ສືບຕໍ່ກະກຽມ
ຄວາມພ້ອມໃນການການຈັດຕ້ັງ
ປະຕິບັດວຽກງານຂອງຕົນ ຕາມ

ພາລະບົດບາດ, ສິດ ແລະ ໜ້າ
ທີ່ ທີ່ກຳນົດໄວ້ໃນລັດຖະທໍາມະ
ນູນ, ກົດໝາຍ ແລະ ແຜນການ
ເຄື່ອນໄຫວຂອງຕົນ ພ້ອມກັນ
ສຸມໃສ່ວຽກງານໂຄສະນາເຜີຍ
ແຜ່ຜົນສຳເລັດກອງປະຊຸມສະ
ໄໝວິສາມັນເທື່ອທີ 1, ເທື່ອທີ 
2 ຂອງສະພາແຫ່ງຊາດ ຊຸດທີ 
IX ແລະ ຜົນສໍາເລັດກອງປະ
ຊຸມສະໄໝສາມັນເທື່ອທີ 2 
ຂອງ ສພຂ ຈໍາປາສັກ ຊຸດທີ II 
ເທື່ອທີ 2 ຂອງ ສພຂ ຊຸດທີ II 
ໃຫ້ສັງຄົມ ແລະ ປະຊາຊົນໄດ້
ຮັບຮູ້ຢ່າງກວ້າງຂວາງ.

(ອໍລະດີ ເກດດາ)

(ສພຊ) ວັນທີ 31 ມັງ
ກອນຜ່ານມາ, ທີ່ຫ້ອງປະຊຸມ
ສະພາປະຊາຊົນແຂວງ (ສພຂ) 
ທ່ານ ຄໍາດີ ວົງລ້ອມ ປະທານ 
ສ ພ ຂ ອຸ ດົມ ໄຊ ໄດ້ຕ້ອນຮັບ
 ທ່ານ ນາງ ພອນທິບ ສາວະລີ 
ຫົວໜ້າກົມກວດກາ ອົງການໄອ
ຍະການປະຊາຊົນສູງສຸດ ພ້ອມ
ດ້ວຍຄະນະ. 
  ໂອ ກາດ ດັ່ງ ກ່າວ, ທ່ານ 
ນາງ ພອນທິບ ສາວະລີ ໄດ້ແຈ້ງ
ໃຫ້ ຊາບ ກ່ຽວ ກັບຈຸດປະສົງ ແລະ 
ແຜນການເຄ່ືອນໄຫວເຮັດວຽກ
ຢູ່ແຂວງອຸດົມໄຊ ຂອງຄະນະ
ທ ີມງານຈາກອົງການໄອຍະການ
ປະຊາຊົນສູງສຸດ  ເຊິ່ງຈະໄດ້ເຜີຍ
ແຜ່ເນ້ືອໃນຂອງກອງປະຊຸມໄອ
ຍະການປະຊາຊົນທ່ົວປະເທດ 
ທ່ີໄດ້ໄຂຂ້ຶນໃນລະຫວ່າງວັນທີ 
18-19 ມັງກອນ 2022 ດ້ວຍ
ລະບົບອອນລາຍດ້ວຍຜົນສຳ
ເລັດອັນຈົບງາມ. ນອກນີ້, ຍັງ
ໄດ້ເຊ່ືອມຊຶມມະຕິຂອງກົມການ
ເມືອງສູນກາງພັກ ວ່າດ້ວຍການ
ຍົກສູງຄຸນນະພາບວຽກງານການ
ເມືອງ-ແນວຄິດໃນໄລຍະໃໝ່, 

ເຊື່ອມຊຶມ ແລະ ຈັດຕັ້ງປະຕິບັດ
ຄໍາສ່ັງຂອງຫົວໜ້າອົງການໄອຍະ
ການປະຊາຊົນສູງສຸດ ວ່າດ້ວຍ
ການດໍາເນີນຄະດີຢາເສບຕິດ 
ແລະ ການຟອກເງິນ ສະບັບເລກ
ທີ 011/ອອປສ ວ່າດ້ວຍການ
ຈັດຕ້ັງຜັນຂະຫຍາຍຄໍາສ່ັງກ່ຽວ
ກັບວາລະແຫ່ງຊາດວ່າດ້ວຍການ
ແກ້ໄຂຄວາມຫຍຸ້ງຍາກທາງດ້ານ
ເສດຖະກິດ-ການເງິນ ແລະ 
ການແກ້ໄຂບັນຫາຢາເສບຕິດ 
ສະບັບເລກທີ 021/ອອປສ, 
ມະຕິຂອງສະພາແຫ່ງຊາດ ວ່າ
ດ້ວຍການຮັບຮອງເອົາບົດລາຍ

ງານການເຄ່ືອນໄຫວວຽກງານ 
ປະຈໍາປີ 2021 ແລະ ທິດທາງ
ແຜນການເຄ່ືອນໄຫວວຽກງານ 
ປະຈໍາປີ 2022 ຂອງອົງການໄອ
ຍະການປະຊາຊົນສູງສຸດ
 ຕອນທ້າຍ, ປະທານ 
ສ ພ ຂ ໄດ້ສະແດງຄວາມຊົມເຊີຍ
ຄະນະທີມງານຈາກອົງການໄອ
ຍະການປະຊາຊົນສູງສຸດ ຕໍ່ກັບ
ຜົນງານທ່ີຍາດມາໄດ້; ພ້ອມນ້ັນ, 
ໄດ້ສະເໜີ ແລະ ປຶກສາຫາລືບາງ
ວຽກງານກັບຄະນະທີມງານດ່ັງ
ກ່າວຕື່ມອີກຈໍານວນໜຶ່ງ. 

(ນັກ ຂ່າວ ສ ພ ຂ ອຸ ດົມ ໄຊ)

 (ສ ພ ຊ ) ໃນວັນທີ 2 ກຸມ
ພາ 2022 ຢູ່ທີ່ພະແນກຖະ
ແຫລງຂ່າວ ວັດທະນະທໍາ ແລະ 
ທ່ອງທ່ຽວແຂວງຊຽງ ຂວາງ, 
ທ່ານ ນາງ ສາຍພູເງິນ ອຸດົມສຸກ 
ເລຂາທິການສະພາປະຊາຊົນ
ແຂວງ (ສ ພ ຂ) ຊຽງ ຂວາງ ໄດ້
ຕາງໜ້າຄະນະປະຈໍາ ສ ພ ຂ ຖະ
ແຫລງຂ່າວກ່ຽວກັບຜົນ ສໍາ ເລັດ 
ການ ດໍາ ເນີນກອງປະຊຸມສະໄໝ
ສາມັນເທື່ອທີ 2 ຂອງ ສ ພ ຂ ຊຸດ
ທີ II ເພື່ອແຈ້ງການນໍາຂັ້ນຕ່າງໆ
ຂອງແຂວງ, ພະນັກງານ-ລັດຖະ
ກອນ, ທະຫານ, ຕໍາຫລວດ, ນັກ
ຮຽນ, ນັກສຶກສາ, ປັນຍາຊົນ, 
ກໍາມະກອນຊາວຜູ້ອອກແຮງງານ, 
ພ່ໍແມ່ພ່ີນ້ອງປະຊາຊົນບັນດາເຜ່ົາ
ທຸກຊ້ັນຄົນໃນທ່ົວແຂວງຊຽງ
ຂວາງ ໄດ້ຮັບຊາບກ່ຽວກັບຜົນ 
ສໍາ ເລັດ ການ ດໍາ ເນີນກອງປະຊຸມ
ສະໄໝສາມັນເທື່ອທີ 2 ຂອງ 
ສ ພ ຂ ຊຸດທີ II. 
 ກອງປະຊຸມສະໄໝສາ
ມັນເທື່ອທີ 2 ຂອງ ສ ພ ຂ ຊຸດ
ທີ II ໄດ້ໄຂຂຶ້ນໃນວັນທີ 25 
ມັງກອນ 2022 ແລະ ສໍາເລັດ
ໃນວັນທີ 26 ມັງກອນ 2022 
ເຊິ່ງໄດ້ດໍາເນີນເປັນເວລາ 2 ວັນ 
ຢູ່ທ່ີຫ້ອງປະຊຸມຫ້ອງວ່າການ

ແຂວງຊຽງ ຂວາງ ພາຍໃຕ້ການ
ຊ້ີນໍາ-ນໍາພາຂອງຄະນະປະຈໍາ 
ສ ພ ຂ, ຄະນະປະຈໍາພັກແຂວງ 
ແລະ ການສຸມເຫື່ອແຮງ, ສະຕິ
ປັນຍາ ດ້ວຍຄວາມຮັບຜິດຊອບ
ສູງຂອງບັນດາສະມາຊິກສະພາ
ປະຊາຊົນແຂວງ (ສ ສ ຂ) ຊຸດທີ 
II, ສະມາຊິກສະພາແຫ່ງຊາດ 
(ສ ສ ຊ) ປະຈໍາເຂດເລືອກຕັ້ງທີ 
9 ແຂວງ ຊຽງ ຂວາງ ແລະ ການ
ປະສານສົມທົບຂອງອົງການປົກ
ຄອງແຂວງ, ອົງການຈັດຕັ້ງພັກ-
ລັດ ແລະ ທຸກພາກສ່ວນກ່ຽວ
ຂ້ອງ ຕາມພາລະບົດບາດຂອງ
ຕົນເຂົ້າໃນການກະກຽມ ແລະ 
ດໍາເນີນກອງປະຊຸມສະໄໝສາ
ມັນເທື່ອທີ 2 ຂອງ ສ ພ ຂ ຊຸດທີ 
II ເຮັດໃຫ້ການພິຈາລະນາ ແລະ 
ຮັບຮອງເອົາບັນຫາສຳຄັນພ້ືນ
ຖານຂອງແຂວງ ໄດ້ຮັບຜົນສຳ
ເລັດຕາມລະດັບຄາດໝາຍທ່ີ
ວາງໄວ້.
 ໃນກອງປະຊຸມຄ້ັງ ນ້ີ , 
ນອກຈາກການເຂ້ົາຮ່ວມຂອງ 
ສ ສ ຂ,  ສ ສ ຊ ປະ ຈໍາ ເຂດ ເລືອກ
 ຕັ້ງແລ້ວ ຍັງມີເຈົ້າແຂວງໆ ຊ ຽງ
 ຂວາງ, ບັນດາຄະນະ ປະ ຈໍາ ພັກ 
ແຂວງ, ກໍາມ ະກາ ນພັກ ແຂວງ,  
ເຈົ້າ  ເມືອງ, ຫົວໜ້າ-ຮອງ ຫົວ

ໜ້າພະ ແນ ກການ, ຫົວໜ້າ-ຮອງ
ຫົວໜ້າອົງການລັດທຽບເທ່ົາຂ້ັນ
 ແຂວງ, ພາກສ່ວນກ່ຽວຂ້ອງ ແລະ 
ແຂກຖືກເຊີນ ເຂ້ົາຮ່ວມຈໍານວນ
124 ທ່ານ ຍິງ 32 ທ່ານ.
 ກອງປະຊຸມດັ່ງ ກ່າວ ໄດ້
ພິຈາລະນາຮັບຮອງບັນຫາສໍາຄັນ 
ພື້ນຖານຂອງແຂວງ ລວມມີ 5 
ມະຕິຄື: ມະຕິວ່າດ້ວຍການຮັບ
ຮອງເອົາບົດລາຍງານຂອງອົງ
ການປົກຄອງແຂວງ ກ່ຽວກັບ

ການຈັດຕ້ັງປະຕິບັດແຜນພັດ
ທະນາເສດຖະກິດ-ສັງຄົມ ປະ
ຈໍາປີ 2021 ແລະ ທິດທາງແຜນ
ການ ປະຈໍາປີ 2022; ມະຕິວ່າ
ດ້ວຍການຮັບຮອງເອົາບົດລາຍ
ງານກ່ຽວກັບການຈັດຕ້ັງປະຕິ
ບັດແຜນງົບປະມານແຫ່ງລັດ
ຂອງແຂວງ ປະຈໍາປີ 2021 
ແລະ ທິດທາງແຜນການ ປະຈໍາ
ປີ  2022; ມະຕິວ່າດ້ວຍການ
ຮັບຮອງເອົາບົດລາຍງານຂອງອົງ

ການກວດສອບປະຈໍາພາກເໜືອ 
ກ່ຽວກັບການຈັດຕ້ັງປະຕິບັດ
ແຜນການເຄ່ືອນໄຫວວຽກງານ 
ປະຈໍາປີ 2021 ແລະ ທິດທາງ
ແຜນການ ປະຈໍາປີ 2022 ແລະ 
ບົດລາຍງານຜົນການກວດສອບ
ບົດສະຫລຸບຂາດຕົວງົບປະມານ
ແຫ່ງລັດ ແລະ ເອກະສານລາຍ
ງານການເງິນລັດວິສາຫະກິດນ້ໍາ
ປະປາແຂວງຊຽງຂວາງ ປະຈໍາປີ 
2020 ແລະ ບົດລາຍງານການ
ຈັດຕັ້ງປະຕິບັດວຽກງານ ປະຈໍາ
ປີ 2021 ແລະ ທິດທາງແຜນ
ການປີ 2022 ຂອງອົງການກວດ
ກາລັດແຂວງ;ມະຕິວ່າດ້ວຍການ
ຮັບຮອງເອົາບົດລາຍງານການ
ຈັດຕ້ັງປະຕິບັດແຜນການເຄ່ືອນ
ໄຫວວຽກງານ ປະຈໍາປີ 2021 
ແລະ ທິດທາງແຜນການ ປະຈໍາ
ປີ 2022 ຂອງອົງການໄອຍະ
ການປະຊາຊົນແຂວງ ແລະ ສານ
ປະຊາຊົນແຂວງ; ມະຕິວ່າດ້ວຍ
ການຮັບຮອງເອົາບົດລາຍງານ
ການເຄ່ືອນໄຫວວຽກງານ ຂອງ  
ສ ພ ຂ ປະຈຳ ປີ 2021 ແລະ 
ທິດທາງແຜນການ ປີ 2022. 
ນອກ ນີ້, ຍັງ ໄດ້ ພິຈາລະນາ  ແລະ
ຮັບ ຮອງເອົາ   ການສະເໜີກ່ຽວ
ກັບກົງຈັກ ການ ຈັດຕ້ັງ ຂອງອົງ

ການປົກຄອງ ແຂວງ  ແລະ ພິຈາ
ລະນາ ຮັບຮອງ ເອົາ (ຮ່າງ)  ຂໍ້ ຕົກ
ລົງວ່າດ້ວຍການປ້ອງ ກັນ, ຄຸ້ມ
ຄອງ  ແລະ  ແກ້ ໄຂໄພພິບັດຢູ່
ແຂວງຊຽງຂວາງ.
 ກອງປະຊຸມ ຍັງໄດ້ຮັບ
ຟັງການອະທິບາຍຊ້ີແຈງຈາກ
ເຈົ້າແຂວງໆ ຊຽງ ຂວາງ, ຫົວ
ໜ້າ-ຮອງຫົວໜ້າພະແນກການ 
ແລະ ພາກສ່ວນກ່ຽວຂ້ອງ ເປັນ
ຕ້ົນແມ່ນພະແນກແຜນການ 
ແລະ ການລົງທຶນແຂວງ, ພະ
ແນກການເງິນແຂວງ, ອົງການ
ກວດສອບປະຈໍາພາກເໜືອ, ອົງ
ການໄອຍະການປະຊາຊົນ ແລະ 
ສານປະຊາຊົນແຂວງ ຕໍ່ຄຳຊັກ
ຖາມຂອງບັນດາ ສ ສ ຊ ປະຈຳ
ເຂດເລືອກຕັ້ງ ແລະ ສ ສ ຂ ຊຸດ
ທີ II ໄດ້ຍົກຂ້ຶນໃນກອງປະຊຸມ.
 ໃນໄລຍະດຳເນີນກອງ
ປະຊຸມໄດ້ມີປະຊາຊົນບັນດາເຜ່ົາ
ສ່ົງຄຳຄິດຄຳເຫັນ  ມາເຖິງກອງ 
ປະຊຸມ  ກ່ຽວກັບການພັດທະນາ
ເສດຖະກິດ-ສັງຄົມທ່ີມີຜົນກະ
ທົບຕໍ່ສັງຄົມ ແລະ ສິ່ງແວດ
ລ້ອມພາຍໃນແຂວງ; ຕໍ່ກັບຄໍາ
ຄິດດັ່ງກ່າວ, ກອງເລຂາຂອງ
ກອງປະຊຸມໄດ້ສັງລວມ ແລະ 
ມອບໃຫ້ຄະນະ ກໍາມະການຂອງ 

ສ ພ ຂ ເພື່ອປະສານສົມທົບພາກ
ສ່ວນກ່ຽວຂ້ອງ ຄົ້ນຄວ້າແກ້ໄຂ
ຄໍາສະເໜີດ່ັງກ່າວໃຫ້ຖືກຕ້ອງ
ສອດຄ່ອງ ຕາມລະບຽບກົດ
ໝາຍ ແລະ ສົ່ງຜົນການແກ້ໄຂ
ໃຫ້ພາກສ່ວນກ່ຽວຂ້ອງຮັບຊາບ.
 ຕາງໜ້າຄະນະປະຈຳສະ
ພາປະຊາຊົນແຂວງ, ຂໍຂອບໃຈ
ເຈົ້າແຂວງ, ຄະນະປະຈໍາພັກ
ແຂວງ, ກໍາມະການພັກແຂວງ, 
ຫົວໜ້າ-ຮອງຫົວໜ້າພະແນກ
ການ, ອົງການລັດທຽບເທົ່າຂັ້ນ
ແຂວງ, ອົງການຈັດຕັ້ງມະຫາ
ຊົນ ແລະ ພາກສ່ວນກ່ຽວຂ້ອງ 
ທ່ີໄດ້ເຂ້ົາຮ່ວມກອງປະຊຸມຈົນ
ສໍາເລັດ; ຂໍຂອບໃຈ ບັນດາທ່ານ
ການນໍາພັກ-ລັດທຸກຂັ້ນ, ພະນັກ
ງານ-ລັດຖະກອນ, ພະນັກງານ
ອາວຸໂສບໍານານ, ທະຫານ, ຕຳ
ຫລວດ, ນັກຮຽນ, ນັກສຶກສາ, 
ປັນຍາຊົນ, ກຳມະກອນ, ຊາວ
ຜູ້ອອກແຮງງານ, ພໍ່ແມ່ພີ່ນ້ອງ 
ແລະ ປະຊາຊົນ  ໃນທົ່ວ ແຂວງ 
ຊຽງຂວາງ ທີ່ໄດ້ຕິດຕາມການ
ດຳເນີນກອງປະຊຸມສະໄໝສາ
ມັນເທື່ອທີ 2 ຂອງ  ສ ພ ຂ ຊຸດ
ທີ II ຄັ້ງນີ້. 
(ນາງ ສຸກ ສະຫວັນ ອິນທະ  ແສງ)

f ພໍ່ແມ່ປຸນປຽບໄດ້	 	 	 	 	 ນາຍໃຫຍ່ບັນຊາກອງ
ລູກປຽບເປັນກຳລັງ	 	 	 	 	 ເຫລົ່າທະຫານຄົນກ້າ
ແມ່ທັບບັນຊາລ້ຽງ	 	 	 	 	 ກຳລັງໃຫຍ່ໃຫ້ແຂງແກ່ນ
ຮັກສາດ່ານເຂດແຄວ້ນ		 	 	 	 ບຸດຕາພົ້ນຜ່ານໄພ

f ສ່ອງເຍືອງທາງບອກໃຫ້	 	 	 	 ຫລົບຫລີກສັດຕູ
ພ້ອມເປັນກຳລັງທຶນ	 	 	 	 	 ສົ່ງເສີມນຳຍູ້
ເດີນທາງໄປຫລົງກ້ຳ	 	 	 	 	 ນຳຕາມຊູຊ່ວຍ
ຍອມສະຫລະຊີບມ້ວຍ	 	 	 	 ຫວັງໃຫ້ລູກສະບາຍ

f ຍາມເມື່ອລູກເຄື່ອນຍ້າຍ	 	 	 	 ອອກຮົບເພື່ອສຶກສາ
ສົງສານຫາກອງໜູນ	 	 	 	 	 ແລ່ນໄວປານມ້າ
ຊອກສັນຫາມາໃຫ້	 	 	 	 	 ໄອໂຟນໄອແພັດ
ຕາມບຸດຫວັງຢາກໄດ້	 			ໄຖ່ຖົງເງິນເຫືອດແຫ້ງ	 ນາຍກອງວິ້ງແລ່ນຍືມ

f ແມ່ນວ່າຄືນຄ່ຳເຊົ້າ	 	 	 	 	 ຕາເວັນອວ່າຍລົງແລງ
ຍັງອອກແຮງທຳງານ	 	 	 	 	 ວຽກໜັກປະທັງສູ້
ຫວັງຍູ້ໜູນເສີມໃຫ້	 	 	 	 	 ກຳລັງໃຈເຫລົ່າຮົບ
ອອກສຶກສາໄຝ່ຄົ້ນ	 	 	 	 	 ຄວາມຮູ້ສາດຕະສິນ

f ແມ່ທັບຫວັງບໍ່ສິ້ນ	 	 	 	 	 ເຫັນລູກຮັບປະລິນຍາ
ຊີວາຄົງມີສຸກ	 	 	 	 	 	 ຊື່ນໃນມະໂນເນື້ອ
ຍາມເມື່ອເຫັນບຸດໄດ້	 	 	 	 	 ໃບປະລິນຍາກັບຕ່າວ
ຂໍໃຫ້ຊຸມລູກເຕົ້າ	 	 	 	 	 ສຶກສາສູ້ເພື່ອ	“ກອງ”		ແດ່ທ້ອນ

#ກິໂຕ້	ພະວິເສດ

ໃນຖົງຢາງພລາສະຕິກອ່ອນ

ທຸກຊະນິດທີ່ໃຊ້ຫໍ່ຫຸ້ມອາຫານ,	 ບັດ
ເອທີເອັມ,	 ຜ້າມ່ານໃນຫ້ອງນ້າ	 ແລະ
ອື່ນໆ	 ມີສານເຄມີທີ່ເອີ້ນວ່າ:	 ພາທາ
ເລດ	 (phthalate)	 ທີ່ຊ່ວຍເພີ່ມ
ຄວາມອ່ອນຂອງວັດຖຸ	 ເຊິ່ງຖ້າໄດ້ຮັບ
ສານນີ້ເຂົ້າໄປຫລາຍ	 ຈະເຮັດໃຫ້ມີ
ຄວາມສ່ຽງຕໍ່ຄວາມດັນເລືອດສູງ	ໂດຍ
ໄດ້ຮັບການຢືນຢັນການຄ້ົນຄວ້າຂອງ
ສະຖາບັນ	Pediatrics	 ເຊິ່ງໄດ້ເກັບ
ຜົນການທົດສອບຈາກກຸ່ມຕົວຢ່າງ
ຈາກເດັກນ້ອຍອາຍຸ	 6-19	 ປີ	 ແລະ
ພົບວ່າ	 ເດັກນ້ອຍທີ່ໄດ້ຮັບສານເຄມີ
ພາທາເລດ	 ຈະມີຄວາມດັນເລືອດສູງ
ກວ່າເດັກນ້ອຍທີ່ບໍ່ໄດ້ຮັບສານເຄມີນີ້.
	 ຟັງເ ບ່ິງຄືວ່າ ບ່ໍອັນຕະລາຍ
ຫລາຍ	 ແຕ່ຕົວຈິງແລ້ວມັນເປັນອັນ
ຕະລາຍໃນໄລຍະຍາວ	 ສານເຄມີນີ້
ເຮັດໃຫ້ຮ່າງກາຍເກີດພາວະຄວາມຕຶງ
ຄຽດອັອກຊີເດຊ່ັນ	(oxidative stress)	
ນ້ັນກໍຄືການທ່ີຈຸລັງຖືກສານອະນຸມູນ
ອິດສະຫລະທໍາລາຍ	 ມັນເປັນສາເຫດ
ແຫ່ງພະຍາດຄວາມເສ່ືອມຊໍາເຮ້ືອ
ຫລາຍກ່ວາ	70	ຊະນິດ	ເຊິ່ງລ້ວນເປັນ
ພ້ືນຖານຂອງການເກີດພະຍາດເສ້ັນ

vao8t]kp9kdr]klt8ydvjvo
#ສາວແວ່ນ

ເລືອດຫົວໃຈ,	 ມະເຮັງ,	 ເສັ້ນເລືອດ
ຕີບ,	 ຄໍ່ອັກເສບ	 ແລະ	ການແຂງຂອງ
ເນ້ືອເຍ່ືອແດງ;	ພະຍາດຄວາມຈຳເສ່ືອມ
ແລະ	ການເສື່ອມສະພາບສະເພາະ.
	 ນອກນັ້ນ,	ພາທາເລດທ່ີຢູ່ໃນ
ພລາສະຕິກຫໍ່ອາຫານ	 ຍັງຂັດຂວາງ
ການເຮັດວຽກຂອງຕ່ອມຕ່າງໆໃນຮ່າງ
ກາຍ	 ໂດຍສະເພາະຜູ້ທ່ີມີບັນຫາໂມເລ
ກຸນຕ່າໃນເລືອດຢູ່ແລ້ວ	 ເຊ່ິງຈະພາໃຫ້

ເກີດຄວາມຜິດປົກກະຕິຂອງຮໍໂມນ	
ແລະ	 ເພີ່ມການເຕີບໂຕຂອງເດັກຍິງ	
ເຮັດໃຫ້ເຕີບໃຫຍ່ເກີນອາຍຸ	ແລະ	ຍັງ
ມີ ສ່ວນເຮັດໃຫ້ເກີດພະຍາດເບົາ
ຫວານ,	ສະມາທິສັ້ນ,		ພູມແພ້	ແລະ	
ຫອບຫືດ.
	 ດັ່ງນັ້ນ,	 ຖ້າສາມາດຫລີກ
ລ່ຽງຈາກສານເຄມີນ້ີຈະເປັນການດີທ່ີ
ສຸດ	 ໂດຍຫລີກລ່ຽງການກິນອາຫານ

ສຳເລັດຮູບ	ຫລື	ອາຫານທີ່ບັນຈຸ	ຫລື	
ຫໍ່ຫຸ້ມດ້ວຍພລາສະຕິກ	 ແລະ	 ສໍາຄັນ
ທ່ີສຸດບ່ໍຄວນເອົາອາຫານທ່ີຫ່ໍພລາສະ
ຕິກ	ແລ້ວນຳເຂ້ົາໃນໄມໂຄເວັບ;	ຄວນ
ຫັນມາເກັບຮັກສາອາຫານໃສ່ໃນໂຖ
ແກ້ວຈະດີກວ່າ	 ເສຍສະຫລະຄວາມ
ສະດວກສະບາຍເລັກນ້ອຍ	 ເພື່ອປ້ອງ
ກັນພະຍາດ	ແລະ	ເພື່ອສຸຂະພາບທີ່ດີ.
ຂໍ້ມູນຈາກ:	www.sanook.com

ກົດໝາຍ ວ່າດ້ວຍການໃຫ້ວັກຊີນກັນພະຍາດ

ມາດຕາ  57  ການຮັບເອົາວັກຊີນກັນພະຍາດ, ອຸປະກອນການໃຫ້ ແລະ ອຸປະ
ກອນການເກັບຮັກສາວັກຊີນກັນພະຍາດ ຢູ່ດ່ານສາກົນ
 ການຮັບເອົາວັກຊີນກັນພະຍາດ, ອຸປະກອນການໃຫ້ ແລະ ອຸປະກອນ
ການເກັບຮັກສາ ວັກຊີນກັນພະ ຍາດ ຢູ່ດ່ານສາກົນ ພະນັກງານທີ່ກ່ຽວຂ້ອງທີ່
ໄດ້ຮັບການມອບໝາຍ ຕ້ອງກວດກາບັນດາເອກະສານຢັ້ງຢືນການ ນໍາເຂົ້າ ໃຫ້
ຖືກຕ້ອງ, ຄົບຖ້ວນ ເປັນຕົ້ນ ຈໍານວນວັກຊີນ, ສະຫຼາກ, ວັນ, ເດືອນ, ປີ ຜະ
ລິດ ແລະ ວັນໝົດອາຍຸ, ສະພາບການຫຸ້ມຫໍ່ ແລະ ສຸ່ມກວດອ່ານອຸປະກອນຕິດ
ຕາມອຸນຫະພູມ ທີ່ຕິດໃນຫີບວັກຊີນກັນພະຍາດ, ຖ້າພົບເຫັນມີສິ່ງບໍ່ຖືກຕ້ອງ
ຕາມເງື່ອນໄຂໃຫ້ປະຕິເສດການຮັບເອົາວັກຊີນນັ້ນ, ພ້ອມທັງແຈ້ງຜົນການສຸ່ມ
ກວດໃຫ້ພາກ ສ່ວນຮັບຜິດຊອບຮັບຊາບ ແລະ ທົດແທນຄ່າເສຍຫາຍທັງໝົດ
ທີ່ເກີດຂຶ້ນ.
 ພາຍຫຼັງກວດກາຖືກຕ້ອງແລ້ວ  ຕ້ອງເຄື່ອນຍ້າຍອອກພາຍໃນ ສອງ 
ຊົ່ວໂມງ ໃນກໍລະນີການອະນຸມັດເອກະສານຢູ່ດ່ານສາກົນຊັກຊ້າເກີນ ສອງຊົ່ວ
ໂມງ ໃຫ້ອະນຸຍາດນໍາເອົາວັກຊີນກັນພະຍາດອອກຈາກສາງດ່ານສາ ກົນກ່ອນ, 
ຈາກນັ້ນຈຶ່ງດໍາເນີນຂັ້ນຕອນເອກະສານ ຕາມພາຍຫຼັງ ເພື່ອຮັບປະກັນຄຸນນະພາບ
ຂອງວັກຊີນ.

ໝວດທີ 2
ການສະໜອງ ວັກຊີນກັນພະຍາດ, ອຸປະກອນການໃຫ້ ແລະ

ອຸປະກອນການເກັບຮັກສາ ວັກຊີນກັນພະຍາດ

ມາດຕາ  58  ການສະໜອງ ວັກຊີນກັນພະຍາດ, ອຸປະກອນການໃຫ້ ແລະ ອຸ
ປະກອນການເກັບຮັກສາວັກຊີນກັນພະຍາດ
 ລັດ ເປັນຜູ້ສະໜອງວັກຊີນກັນພະຍາດ, ອຸປະກອນການໃຫ້ ແລະ ອຸ
ປະກອນການເກັບຮັກສາ ວັກຊີນກັນພະຍາດ ໃຫ້ພຽງພໍກັບຄວາມຕ້ອງການ 
ຂອງກຸ່ມເປົ້າໝາຍ ໃນຂອບເຂດທົ່ວປະເທດຢ່າງທັນການ.
 ລັດ ຊຸກຍູ້ ບຸກຄົນ, ນິຕິບຸກຄົນ ແລະ ການຈັດຕັ້ງ ທັງພາຍໃນ ແລະ 
ຕ່າງປະເທດ ໃຫ້ການຮ່ວມມື, ປະ ກອບສ່ວນຊ່ວຍເຫຼືອໃນການສະໜອງ ວັກ
ຊີນກັນພະຍາດ, ອຸປະກອນການໃຫ້ ແລະ ອຸປະກອນການເກັບຮັກສາ ວັກຊີນ
ກັນພະຍາດ.
ມາດຕາ  59  ການກະກຽມ ແລະ ນໍາສົ່ງ ວັກຊີນກັນພະຍາດ, ອຸປະກອນການ
ໃຫ້ ແລະ ອຸປະກອນການເກັບຮັກສາວັກຊີນກັນພະຍາດ
 ໃນການກະກຽມ ຕ້ອງປະກອບບັນດາເອກະສານ ແລະ ສິ່ງຫຸ້ມຫໍ່ 
ພ້ອມທັງແນະນຳວິທີການຂົນສົ່ງ ກ່ອນນຳສົ່ງ ວັກຊີນກັນພະຍາດ, ອຸປະກອນ
ການໃຫ້ ແລະ ອຸປະກອນການເກັບຮັກສາ ວັກຊີນກັນພະຍາດ ໄປເຖິງເປົ້າໝາຍ 
ເພື່ອຮັບປະກັນບໍ່ໃຫ້ ເປ່ເພ, ເສຍຫາຍ ຫຼື ເສື່ອມຄຸນນະພາບ.
 ໃນການນຳສົ່ງ ວັກຊີນກັນພະຍາດ, ອຸປະກອນການໃຫ້ ແລະ ອຸປະ
ກອນການເກັບຮັກສາ ວັກຊີນກັນພະຍາດ ຕ້ອງຮັບປະກັນໃຫ້ມີຄວາມປອດໄພ 
ແລະ ໃຫ້ຢູ່ໃນເງື່ອນໄຂທີ່ຄົບຖ້ວນ ເມື່ອໄປເຖິງໜ່ວຍບໍລິການ ແລະ ກຸ່ມ
ເປົ້າໝາຍ.
 ການນຳສົ່ງ ຈາກສູນກາງ ຫາ ພາກ ແລະ ຂັ້ນແຂວງ ໃຫ້ປະຕິບັດໃນ
ທຸກ ສອງ ເດືອນ; ແຕ່ແຂວງ ຫາ ຂັ້ນເມືອງ, ແຕ່ຂັ້ນເມືອງ ຫາ ສຸກສາລາ ໃຫ້
ປະຕິບັດ ໜຶ່ງຄັ້ງ ຕໍ່ເດືອນ; ສໍາລັບການສະໜອງໃຫ້ໜ່ວຍບໍລິການທີ່ຂຶ້ນກັບໂຮງ
ໝໍ ໃຫ້ປະຕິບັດ ໜຶ່ງຄັ້ງ ຕໍ່ເດືອນ.
 ໃນກໍລະນີເກີດໄພພິບັດ ຫຼື ການລະບາດຂອງພະຍາດ ໃນເຂດໃດໜຶ່ງ 
ຊຶ່ງມີຄວາມຈໍາເປັນ ຕ້ອງສະໜອງວັກຊີນກັນພະຍາດ, ອຸປະກອນການໃຫ້ ແລະ 
ອຸປະກອນການເກັບຮັກສາ ວັກຊີນກັນພະຍາດ ໃຫ້ເຂດດັ່ງກ່າວຢ່າງພຽງພໍ ແລະ
ທັນການ.

ພາກທີ VII
ຂໍ້ຫ້າມ

ມາດຕາ  60  ຂໍ້ຫ້າມທົ່ວໄປ
 ຫ້າມບຸກຄົນ, ນິຕິບຸກຄົນ ແລະ ການຈັດຕັ້ງ ມີ ພຶດຕິກຳ ດັ່ງນີ້: 
 1. ໃຊ້ຄວາມຮຸນແຮງ, ບັງຄັບນາບຂູ່, ຂັດຂວາງ ຫຼື ເມີນເສີຍ ຕໍ່ການ
ເຄ່ືອນໄຫວໃຫ້ວັກຊີນກັນພະຍາດ ຂອງພະນັກງານສາທາລະນະສຸກ ທ່ີກ່ຽວຂ້ອງ;
 2. ໃຫ້ ຫຼື ເປັນສື່ກາງໃນການໃຫ້ ແລະ ຮັບສິນບົນ;
 3. ບິດເບືອນ, ໂຄສະນາ ເຜີຍແຜ່ ສ້າງຄວາມເສື່ອມເສຍ ຕໍ່ການໃຫ້
ວັກຊີນກັນພະຍາດ;
 4. ປະຕິເສດການຮັບວັກຊີນກັນພະຍາດ, ການເບິ່ງແຍງດູແລ, ຄໍາແນະ
ນໍາ ຫຼື ການຊ່ວຍເຫຼືອຂອງ  ແພດ, ໝໍ, ຄອບຄົວ ຫຼື ບຸກຄົນອື່ນ;

 5. ຈໍາແນກ, ລັງກຽດ, ໝິ່ນປະໝາດ ຫຼື ໃສ່ຮ້າຍປ້າຍສີ ຜູ້ໃຫ້ບໍລິການ 
ຫຼື ຜູ້ຮັບບໍລິການ ວັກຊີນກັນພະຍາດ;
 6. ບິດເບືອນ, ຊຸກເຊື່ອງ, ເຊື່ອງອໍາ, ປິດບັງ ຂໍ້ມູນກ່ຽວກັບການໃຫ້ 
ແລະ ຮັບ ວັກຊີນກັນພະຍາດ;
 7. ມີພຶດຕິກຳອື່ນທີ່ເປັນການລະເມີດກົດໝາຍ.
ມາດຕາ  61  ຂໍ້ຫ້າມສໍາລັບພະນັກງານ-ລັດຖະກອນ ໃຫ້ວັກຊີນກັນພະຍາດ
 ຫ້າມພະນັກງານ-ລັດຖະກອນ ໃຫ້ວັກຊີນກັນພະຍາດ ມີ ພຶດຕິກໍາ 
ດັ່ງນີ້:
 1. ສວຍໃຊ້ ສິດ, ໜ້າທ່ີ ຫຼື ຕຳແໜ່ງ ເພື່ອບັງຄັບ, ນາບຂູ່, ກົດໜ່ວງ 
ຖ່ວງດຶງ ຫຼື ຮຽກຮ້ອງເອົາສິນບົນ;
 2. ປອມແປງ ຫຼື ອອກເອກະສານ ໂດຍບໍ່ຖືກຕ້ອງ;
 3. ນໍາໃຊ້ວັກຊີນກັນພະຍາດ ຫຼື ອຸປະກອນການໃຫ້ວັກຊີນກັນພະຍາດ 
ທີ່ບໍ່ມີຄຸນະພາບ ຫຼື ບໍ່ໄດ້ມາດຕະຖານ ເປັນຕົ້ນ ໝົດອາຍຸການນໍາໃຊ້, ເສຍຄຸນ, 
ວັກຊີນກັນພະຍາດຊະນິດທີ່ປະສົມນໍ້າລະລາຍ ເກີນ ຫົກ ຊົ່ວໂມງ, ເຊີແຣງທົ່ວ
ໄປ ທີ່ບໍ່ໄດ້ນໍາໃຊ້ເຂົ້າໃນການໃຫ້ວັກຊີນກັນພະຍາດ;
 4. ປະຕິບັດໜ້າທີ່ ດ້ວຍຄວາມປະໝາດ, ເລິ່ນເລີ້, ເມີນເສີຍ, ຂາດ
ຄວາມຮັບຜິດຊອບ ຫຼື ຂາດຈັນຍາບັນ ທີ່ກໍ່ໃຫ້ເກີດຄວາມເສຍຫາຍ ຕໍ່ບຸກຄົນອື່ນ;
 5. ຮຽກ ຫຼື ທວງ ເອົາ ຄ່າທຳນຽມ, ຄ່າບໍລິການ ຫຼື ນຳໃຊ້ລາຍຮັບວິ
ຊາການ ໂດຍບໍ່ຖືກຕ້ອງ ຕາມກົດໝາຍ ຫຼື ລະບຽບການ;
 6. ຈໍາແນກ, ລັງກຽດ, ໝິ່ນປະໝາດ ຫຼື ໃສ່ຮ້າຍປ້າຍສີ ຜູ້ຮັບບໍລິການ 
ຫຼື ຜູ້ໃຫ້ບໍລິການ ວັກຊີນກັນພະຍາດ;
 7. ມີພຶດຕິກຳອື່ນ ທີ່ເປັນການລະເມີດກົດໝາຍ.

ພາກທີ VIII
ການແກ້ໄຂຂໍ້ຂັດແຍ່ງ

ມາດຕາ  62  ຮູບການແກ້ໄຂຂໍ້ຂັດແຍ່ງ
 ຂໍ້ຂັດແຍ່ງ ກ່ຽວກັບການໃຫ້ວັກຊີນກັນພະຍາດ ສາມາດແກ້ໄຂດ້ວຍ
ຮູບການໃດໜຶ່ງ ດັ່ງນີ້:
 1. ການປະນີປະນອມ ຫຼື ການໄກ່ເກ່ຍ;
 2. ການແກ້ໄຂທາງດ້ານບໍລິຫານ;
 3. ການແກ້ໄຂໂດຍອົງການແກ້ໄຂຂໍ້ຂັດແຍ່ງທາງດ້ານເສດຖະກິດ;
 4. ການຕັດສີນຂອງສານປະຊາຊົນ;
 5. ການແກ້ໄຂຂໍ້ຂັດແຍ່ງທີ່ມີລັກສະນະສາກົນ.
ມາດຕາ  63  ການປະນີປະນອມ ຫຼື ການໄກ່ເກ່ຍ
 ໃນກໍລະນີເກີດມີຂໍ້ຂັດແຍ່ງກ່ຽວກັບການໃຫ້ວັກຊີນກັນພະຍາດ, ຄູ່ກໍ
ລະນີ ສາມາດປຶກສາຫາລື, ເຈລະ ຈາ, ປະນີປະນອມ ຫຼື ໄກ່ເກ່ຍກັນ.
ມາດຕາ  64  ການແກ້ໄຂທາງດ້ານບໍລິຫານ
 ໃນກໍລະນີເກີດມີຂໍ້ຂັດແຍ່ງກ່ຽວກັບການໃຫ້ວັກຊີນກັນພະຍາດ, ຄູ່ກໍ
ລະນີ ສາມາດສະເໜີຕໍ່ຂະແໜງ ການສາທາລະນະສຸກ ຫຼື ຂະແໜງການອື່ນ ທີ່
ກ່ຽວຂ້ອງພິຈາລະນາແກ້ໄຂຕາມກົດໝາຍ.
 ຂະແໜງການສາທາລະນະສຸກ ຕ້ອງແກ້ໄຂຂໍ້ສະເໜີດັ່ງກ່າວ ພາຍໃນ
ເວລາ ສາມສິບ ວັນ. ຖ້າບໍ່ສາມາດແກ້ໄຂໄດ້ພາຍໃນເວລາດັ່ງກ່າວ ຕ້ອງແຈ້ງ
ເປັນລາຍລັກອັກສອນ ໃຫ້ຄູ່ກໍລະນີຮັບຊາບ. 
ມາດຕາ  65  ການແກ້ໄຂໂດຍອົງການແກ້ໄຂຂໍ້ຂັດແຍ່ງທາງດ້ານເສດຖະກິດ
 ໃນກໍລະນີເກີດມີຂໍ້ຂັດແຍ່ງ ໃນການດຳເນີນທຸລະກິດກ່ຽວກັບການໃຫ້
ວັກຊີນກັນພະຍາດ, ຄູ່ກໍລະນີ ມີສິດສະເໜີ ຕໍ່ອົງການແກ້ໄຂຂໍ້ຂັດແຍ່ງທາງດ້ານ
ເສດຖະກິດພິຈາລະນາແກ້ໄຂຕາມກົດໝາຍ.
ມາດຕາ  66  ການຕັດສີນຂອງສານປະຊາຊົນ

 ໃນກໍລະນີເກີດມີຂ້ໍຂັດແຍ່ງກ່ຽວກັບວຽກງານໃຫ້ວັກຊີນກັນພະຍາດ, ຄູ່ກໍ
ລະນີຝ່າຍໃດໜຶ່ງ ສາມາດຮ້ອງຟ້ອງຕໍ່ສານປະຊາຊົນ ເພື່ອພິຈາລະນາແກ້ໄຂຕາມ
ກົດໝາຍ.
ມາດຕາ  67  ການແກ້ໄຂຂໍ້ຂັດແຍ່ງທີ່ມີລັກສະນະສາກົນ
 ໃນກໍລະນີເກີດມີຂໍ້ຂັດແຍ່ງກ່ຽວກັບການໃຫ້ວັກຊີນກັນພະຍາດ ທີ່ມີ
ລັກສະນະສາກົນ, ຄູ່ກໍລະນີ ສາ ມາດສະເໜີຕໍ່ອົງການແກ້ໄຂຂໍ້ຂັດແຍ່ງ ພາຍໃນ, 
ຕ່າງປະເທດ ຫຼື ສາກົນ ຕາມການຕົກລົງກັນ ຫຼື ໃຫ້ປະຕິບັດຕາມສົນທິສັນຍາ 
ແລະ ສັນຍາສາກົນ ທີ່ ສປປ ລາວ ເປັນພາຄີ.

ພາກທີ IX
ຄະນະກໍາມະການ ກ່ຽວກັບການໃຫ້ວັກຊີນກັນພະຍາດ

ມາດຕາ  68  ຄະນະກໍາມະການກ່ຽວກັບການໃຫ້ວັກຊີນກັນພະຍາດ
 ຄະນະກຳມະການກ່ຽວກັບການໃຫ້ວັກຊີນກັນພະຍາດ ແມ່ນ ການຈັດ
ຕັ້ງທີ່ບໍ່ປະຈໍາການ ໂດຍແມ່ນຄະນະດຽວກັນກັບ ຄະນະກໍາມະການແຫ່ງຊາດ
ເພື່ອຄວາມກ້າວໜ້າຂອງແມ່ຍິງ, ແມ່ ແລະ ເດັກ.

 ຄະນະກຳມະການກ່ຽວກັບການໃຫ້ວັກຊີນກັນພະຍາດ ມີ ສີ່ ລະດັບ 
ຄື ລະດັບຊາດ, ລະດັບແຂວງ, ລະດັບເມືອງ ແລະ ລະດັບບ້ານ. ສຳລັບການຈັດ
ຕັ້ງ ຂອງຄະນະກຳມະການໃຫ້ວັກຊີນກັນພະຍາດ ລະດັບຊາດ, ລະດັບແຂວງ 
ແລະ ລະດັບເມືອງ ແມ່ນການຈັດຕັ້ງດຽວກັນກັບຄະນະກໍາມະການແຫ່ງຊາດ 
ເພື່ອຄວາມກ້າວໜ້າຂອງແມ່ຍິງ, ແມ່ ແລະ ເດັກ ແຕ່ລະຂັ້ນ. ສ່ວນລະດັບບ້ານ
ໃຫ້ຖືເອົາຄະນະກຳມະການຮັກສາສຸຂະພາບຂັ້ນບ້ານ ເປັນຜູ້ຮັບຜິດຊອບ.
 ນອກຈາກນີ້ ຄະນະກຳມະການກ່ຽວກັບການໃຫ້ວັກຊີນກັນພະຍາດ 
ຍັງມີ: 
 1. ຄະນະກຳມະການທີ່ປຶກສາແຫ່ງຊາດ ສຳລັບການໃຫ້ວັກຊີນກັນ
ພະຍາດ;
 2. ຄະນະກໍາມະການກວດກາເຫດການປະຕິປັກທີ່ກ່ຽວພັນກັບການ
ນໍາໃຊ້ຢາ, ວັກຊີນກັນພະຍາດ ແລະ ຜະລິດຕະພັນທາງການແພດອື່ນ.
ມາດຕາ  69  ພາລະບົດບາດ, ສິດ ແລະ ໜ້າທີ່ ຂອງຄະນະກໍາມະການກ່ຽວ
ກັບການໃຫ້ວັກຊີນກັນພະຍາດລະດັບຊາດ
 ຄະນະກຳມະການກ່ຽວກັບການໃຫ້ວັກຊີນກັນພະຍາດລະດັບຊາດ ມີ
ພາລະບົດບາດ ສິດ ແລະ ໜ້າທີ່ໃນການຊີ້ນໍາ, ຕິດຕາມ, ກວດກາ, ຊຸກຍູ້ ກະ
ຊວງ, ອົງການ, ອົງການປົກຄອງທ້ອງຖິ່ນ ແລະ ພາກສ່ວນອື່ນທ່ີກ່ຽວຂ້ອງເຂົ້າ
ຮ່ວມ ແລະ ຈັດຕ້ັງປະຕິບັດການໃຫ້ວັກຊີນກັນພະຍາດ ໃນຂອບເຂດທ່ົວປະເທດ.
ມາດຕາ  70  ພາລະບົດບາດ, ສິດ ແລະ ໜ້າທີ່ ຂອງຄະນະກໍາມະການກ່ຽວ
ກັບການໃຫ້ວັກຊີນກັນພະຍາດລະດັບແຂວງ
 ຄະນະກຳມະການກ່ຽວກັບການໃຫ້ວັກຊີນກັນພະຍາດລະດັບແຂວງ 
ມີພາລະບົດບາດ, ສິດ ແລະ ໜ້າທີ່ ເຂົ້າຮ່ວມຈັດຕັ້ງປະຕິບັດ, ຈັດຕັ້ງຜັນຂະ
ຫຍາຍ ຍຸດທະສາດ, ແຜນງານ, ໂຄງການ ແລະ ກິດຈະກຳ ລວມທັງການໂຄສະ
ນາ ເຜີຍແຜ່, ຂົນຂວາຍ, ຊອກຫາທຶນ ແລະ ເຕັກນິກວິຊາການ ກ່ຽວກັບການ
ໃຫ້ວັກຊີນກັນພະຍາດ.
ມາດຕາ 71  ພາລະບົດບາດ, ສິດ ແລະ ໜ້າທີ່ ຂອງຄະນະກໍາມະການກ່ຽວກັບ
ການໃຫ້ວັກຊີນກັນພະຍາດລະດັບເມືອງ
 ຄະນະກຳມະການກ່ຽວກັບການໃຫ້ວັກຊີນກັນພະຍາດລະດັບເມືອງ ມີ
ພາລະບົດບາດ, ສິດ ແລະ ໜ້າທີ່ ເຂົ້າຮ່ວມຈັດຕັ້ງປະຕິບັດ, ຈັດຕັ້ງຜັນຂະຫຍາຍ 
ຍຸດທະສາດ, ແຜນງານ, ໂຄງການ ແລະ ກິດຈະກຳ ລວມທັງການໂຄສະນາ ເຜີຍ
ແຜ່, ຂົນຂວາຍ, ຊອກຫາທຶນ ແລະ ເຕັກນິກວິຊາການ ກ່ຽວກັບການໃຫ້ວັກຊີນ
ກັນພະຍາດ.
ມາດຕາ 72 ພາລະບົດບາດ, ສິດ ແລະ ໜ້າທີ່ ຂອງຄະນະກໍາມະການກ່ຽວກັບ
ການໃຫ້ວັກຊີນກັນພະຍາດລະດັບບ້ານ
 ຄະນະກໍາມະການ ກ່ຽວກັບການໃຫ້ວັກຊີນກັນພະຍາດລະດັບບ້ານ ມີ
ພາລະບົດບາດ, ສິດ ແລະ ໜ້າທ່ີ ຕາມທີ່ໄດ້ກໍານົດໄວ້ໃນມາດຕາ 80 ຂອງກົດ
ໝາຍສະບັບນີ້.
ມາດຕາ 73 ຄະນະກໍາມະການທີ່ປຶກສາແຫ່ງຊາດ ສໍາລັບການໃຫ້ວັກຊີນກັນ
ພະຍາດ
 ຄະນະກໍາມະການທີ່ປຶກສາແຫ່ງຊາດ ສໍາລັບການໃຫ້ວັກຊີນກັນພະຍາດ 
ແມ່ນ ການຈັດຕັ້ງຂອງລັດທີ່ບໍ່ປະຈຳການ ຊຶ່ງໄດ້ຮັບການແຕ່ງຕັ້ງໂດຍ ລັດຖະ

ກົດໝາຍ ວ່າດ້ວຍການໃຫ້ວັກຊີນກັນພະຍາດ
ການອະທິບາຍຄໍາສັບ ໃນມາດຕາ 3 ຂອງກົດໝາຍວ່າດ້ວຍການ

ໃຫ້ວັກຊີນກັນພະຍາດ ມີທັງໝົດ 16 ຂໍ້, 

ໜັງສືພິມຜູ້ແທນປະຊາຊົນສະບັບນີ້ ຈະນໍາສະເໜີຕໍ່ບັນດາທ່ານຜູ້

ອ່ານ 2 ຂໍ້ ແລະ ອີກ 14 ຂໍ້ ຈະພິມໃນສະບັບຕໍ່ໆໄປ.

1. ວັກຊີນ ໝາຍເຖິງຜະລິດຕະພັນທາງການແພດ ທີ່ຜະລິດຈາກ

ເຊື້ອພະຍາດ ແລະ ທາດພິດຂອງພະຍາດ ໂດຍຜ່ານຂະບວນການທາງວິທະ

ຍາສາດ ທີ່ກະຕຸ້ນລະບົບການສ້າງພູມຄຸ້ມກັນຂອງຮ່າງກາຍ;

2. ພູມຄຸ້ມກັນ ໝາຍເຖິງສະພາບຄວາມພ້ອມຂອງຮ່າງກາຍ ທີ່

ສາມາດຕ້ານກັບພະຍາດໃດໜຶ່ງໄດ້ດ້ວຍຕົວມັນເອງ.

# ນາກ  ເມືອງ ມະ ໂນ
 # ນາງ ປາ ກາ ລັກ ພົມ ມີ ໄຊ

ລັດ ຖະສະພາ ຝຣັ່ງ  ໄດ້ ອະນຸ
ມັດ ກົດໝາຍ  ເພື່ອນໍາໄປສູ່ການຄວບ
ຄຸມການນໍາໃຊ້ສານ ໄນ ເຕ ຣ ດ (Nitrate) 
ເຊິ່ງ ເປັນ ວັດ ຖ ຸ ເຈືອ ປົນ ອາ ຫານ ເພ່ືອ 
ຍືດ ອາ ຍຸ ການ ເກັບ ຮັກ ສາ ໄວ້ ໃຫ້ ດົນ ຂ້ຶນ
ໃນຊີ້ນແປ ຮູບ ທີ່ບໍ່ ຜ່ານ ຄວາມ ຮ ້ອນ.
 ໃນ ວັນ ທີ 6 ກຸມພາຜ່ານ ມາ 
ໄດ້ ມີ ການ ລາຍ ງານ ຂ່າວ ວ່າ: ລັດ ຖະ
ສະພາ ຝຣັ່ງ  ໄດ້ ຜ່ານ ມະຕິ ເມື່ອ  ອາທິດ
 ແລ້ວນີ້ ຮັບຮອງກົດໝາຍວ່າດ້ວຍ
ການຫລຸດຜ່ອນທາດໄນ ເຕ ຣ ດ ໃນຊີ້ນ
ແປ ຮູບ ທີ່ບໍ່ ຜ່ານ ຄວາມ ຮ້ອນ ໂດຍ
ຮຽກຮ້ອງໃຫ້ອົງການທ່ີກ່ຽວຂ້ອງເຮັດ
ບົດລາຍງານການປະເມີນຄວາມສ່ຽງ
ໃຫ້ ສຳ ເລັດພາຍໃນເດືອນມິຖຸນາ ທ່ີ ຈະ
 ມາ ເຖິງນີ້.

 ຫລັງຈາກນັ້ນ, ລັດຖະບານ
ມີເວລາ 12 ເດືອນ ເພື່ອພິຈາລະນາຂໍ້
ມູນທັງໝົດ ເພື່ອກໍານົດວິທີການຫລຸດ
ຜ່ອນ ປະ ລິ ມານ ຫລື ຫ້າມ ໃຊ້ ສານ ກັນ
 ບູດ ໃນ ອາ ຫານ ດ່ັງ ກ່າວ ຢ່າງ ຖາ ວອນ  
ທັງ ນີ້,  ໃນ ເບື້ອງ ຕົ້ນ ມີ ການ ຊ ຸກ ຍູ້ໃຫ້ 
ກົດໝາຍ ດັ່ງ ກ່າວ  ມີ ຜົນ ບັງ ຄັບໃຊ້ ຢ່າງ 
ເຂັ້ມງວດ ໃນ ປີ 2023.
 ປັດຈຸ ບັນ, 90% ຂອງ ຜະ
 ລິດ ຕະ ພັນ ຊ້ີນ  ແປ ຮູບບ່ໍ ຜ່ານ ຄວາມ 
ຮ້ອນ ທ່ີ ຈຳ ໜ່າຍ ຢູ່ ປະ ເທດ ຝຣ່ັງ  ມີ ສ່ວນ
 ປະ ກອບ ທາດ ໄນ ເຕ ຣດ ເຊ່ິງນອກຈາກ
ຈະຊ່ວຍຍືດອາຍຸການເກັບຮັກສາແລ້ວ 
ຍັງເຮັດໃຫ້ຊ້ີນມີສີບົວງາມເມື່ອຖືກ
ຄວາມຮ້ອນ ແຕ່ໃນສອງສາມປີຜ່ານ
ມາ ບໍລິສັດຜະ ລິດອາຫານຂະໜາດ

ໃຫຍ່ຈໍານວນຫລາຍໃນປະເທດຝຣ່ັງ 
ແລະ ບັນດາປະເທດເອີຣົບອື່ນໆ ໄດ້
ເລ່ີມທົດລອງຜະລິດຕະພັນຊ້ີນແປ ຮູບ
ທ່ີບ່ໍມີ  ທາດ ໄນ ເຕ ຣດຈຳ ນວນ ໜ່ຶງ ແລ້ວ.
 ຢ່າງໃດກໍຕາມ, ກົດ ໝາຍ ສະ
 ບັບນີ້ ຈະສົ່ງຜົນກະທົບຕໍ່ຜູ້ປະກອບ
ການຂະໜາດນ້ອຍ ທີ່ຍັງບໍ່ສາມາດແປ
 ຮູບຜະລິດຕະພັນຊ້ີນສັດຂອງຕົນເອງ
ໄດ້ໂດຍບ່ໍມີຄວາມຮ້ອນ ທ່ີ ປາ ສະ ຈາກ 
ທາດ ໄນ ເຕ ຣດ ໄດ້ ເຊິ່ງຈະສົ່ງຜົນ ໃຫ້
ອາຍຸການເກັບຮັກສາຂອງອາຫານ ບ່ໍໄດ້
ດົນເທົ່າເມື່ອກ່ອນ ແລະ ເພີ່ມຄວາມ
ສ່ຽງຕ່ໍການເຕີບໂຕຂອງເຊ້ືອແບັກທີ
ເຣຍອີກ ດ້ວຍ.

ແຫລ່ງ ຂ່າວ: Daily News

ອີງ ຕາມ ການ ລາຍ ງານຂ່າວ ໃນ
ວັນຈັນທີ 7 ກຸມພາ 2022 ໃຫ້ ຮູ້ ວ່າ: 
ທ່ານ ສະ ກັອດ ມໍ ຣິ ສັນ ນາຍົກລັດຖະ
ມົນຕີອົດ ສະ ຕ ຣາ ລີ ກ່າວວ່າ:  “ອົດ ສະ
 ຕຣາ ລີ ອາດຈະເປີດຊາຍແດນຕ້ອນ 
ຮັບ ນັກ ທ່ອງ ທ່ຽວ ອີກ ຄ້ັງໃນໄວໆນ້ີ 
ເຊ່ິງລັດຖະສະພາ ຈະ ປຶກສາ ຫາລື ກ່ຽວ
 ກັບ ບັນຫາ ດັ່ງກ່າວ ໃນ ອາທິດ ນີ້.
 ລາຍ ງານ ກ່າວ ວ່າ: ກອງ ປະ
 ຊຸມ ລັດ ຖະ ສະ ພາ ອົດ ສະ ຕຣາ ລີ  ຄັ້ງ ທໍາ
 ອິດ ຂອງ ປີ 2022 ໄດ້ ເປີດ ຂຶ້ນ ໃນ ວັນ 
ທີ 7 ກຸມ ພານີ້, ທ່ານ ສະ ກັອດ ມໍ ຣິ 

ສັນ ກ່າວ ວ່າ: “ພວກ ເຮົາ ຫວັງ ວ່າ ຈະ ບັນ
 ລຸ ການ ຕັດ ສິນ ໃຈ ເປີດ  ຊາຍ ແດນເພ່ືອ
 ຕ້ອນ ຮັບ ນັກ ທ່ອງ ທ່ຽວ ຕ່າງ ປະ ເທດ
 ເຂົ້າ ມາ ໃນ ອົດ ສະ ຕຣາ ລີ ອີກ  ຄັ້ງ ໂດຍ
ເນັ້ ນ ໜັກ ດ້ານຄວາມປອດໄພ ແລະ 
ຄວາມເປັນໄປໄດ້, ເຊ່ືອ ວ່າຈະເກີດຂ້ຶນ
ໃນໄວໆນີ”້.

 ເຖິງວ່າຈະມີການແຜ່ລະບາດ
ຂອງພະ ຍ າ ດ ໂຄວິດ-19 ຊະນິດ ໂອ
 ໄມ ຄ ຣອນ ຈະສືບຕໍ່ເກີດຂຶ້ນໃນອົດ
ສະຕຣາລີ ແຕ່ອັດຕາການເຂົ້າໂຮງໝໍ 
ແລະ ການເສຍຊີວິດຍັງຄົງທີ່.

 ອົດ ສະ ຕ ຣາ ລີ ໄດ້ປິດຊາຍ
ແດນປະ ເທດຕ້ັງແຕ່ເດືອນມີນາ 2020 
ເຊ່ິງໄດ້ເລ່ີມຜ່ອນຜັນມາດຕະການໃນ
ສອງສາມເດືອນຜ່ານມາ ໂດຍເລີ່ມຕົ້ນ
ດ້ວຍການອະນຸຍາດໃຫ້ພົນລະເມືອງ 
ແລະ ຜູ້ ທີ່ອ າ ໄສ ຢູ່ ພາຍ ໃນປະເທດ 
ລວມ ທັງແຮງງານທີ່ມີທັກສະ, ນັກສຶກ
ສາຕ່າງປະເທດ ແລະ ແຮງງານຕາມ
ລະດູການບາງປະເພດ ໃຫ້ ສາ ມາດ
 ເດີນ ທາງ ໄປ ອົດ ສະ ຕຣາ ລີ ໄດ້. 

